
ITÛRO

Iki gikorwa gitŒwe

Abavyêyi banje bânyeretse Uburundi mu kunshira mW'lshure,

Abavûkanyi banje bâmfashe mu mugôngo mu kirlngo case nari mu mashure.

Umutâmbukanyi wanje yamfashUe ndf mu mashure ya Kaminûza,

Jncuti,

Abagënzi n'ababânyi.



ii

UGUSHIMA

lki gikorwa câshitse kuri iyi ntâmbwé kigézek6 kubêra uruhara rutari rut6

rw'abantu bitanze bimwé vy'akarorero.Turabashïmiye cane.

Turashïmiye bimwé bivüyé ku mutima umwIgTsha Denis BUKURU yemeye

kuyobora iki gikorwa n6 kümpa impanuro nzïza zibëréye.

TurashTmiye kandi ablgTsha b6 mu gisata c'îndimi n'ubumenyi bwa müntu,

canecane ab6 mu gicé c'îndimi n'amayagwa nyafrika, kü nyigTsho zlJanyé

n'ubuhlnga bw'ubut6h6ji mu bantu bâduhaye.

Turashïmiye abâduhaye inkuru kugira ngo iri t6h6za rishob6ke, tutïbagiye

abaduhaye amâzi y6 kunywa n'abatwünguruje tunaniwe n'urugendo.

Anselme BANYIYEZAKO

INSIGÛRO Y'A.MAJÂMBO Y'ÎsHîMIKIRO

'Ibimazi: Ivy6 bambara canké bambika abâna ngo bigiré ikimazi,

akamaro k6 kubaklngira (uduhoro, uducumu, inslmbi, ... ).

fbiterékerwa : Ibitungwa, ibikôko canké iblntu, vyagirwak6 ibigererezo

vy' imana mu kwemera kw'abantu b'àho hambere

(intama yëra, amabuye bita inguru, isâto, ... )

Intiïma nyamwêro : Intama yëra itagira ir'indi bara, yak6rëshwa mu mihango

y'ugutérekëra, kugira bar6nke amah6ro n'migisha mu

buzima bwâbo.

fnywerwa : Inkâ. yatôrwa mu zindi ikagirwa igiterékërwa. Iyo nid

amata yâyo yanyôbwa na banyéney6 gusa, anyôwe

n'â.bantu b'inyuma ngo yacâ. ihumana, ntisublre kuvyâra

canké gukâ.mwa.

Gultumiina: 1) Kuryâ. ivy6 abàndi batarya hanyuma bikagira ingaruka

mbi ku mubiri (nk'umunwa ugashishuka canké umubiri

ukâma ukama uruhere).

(2) Guk6ra ibidâ.korwâ., bitëyé is6ni, bimenêsha ibanga

hanyuma ugacîbwa.

Guca: 1) Guharira ivomo umüntu ylhaye ibâ.ra, yaménye ibanga,

yak6ze ibidakorwa.

2) Kubâ. utâ.kivyara kubêra ukuzé cane, babivuga kubagré

(ak : gucâ. imvyâro)

3) Gutéma (ak : baracîye ibiti)

4) Kurêngane ( ak: yacïye i Gitéga)

5) [joro rfvüyeh6 (ak : bugira bucé)



lnkuhrikuba :

Amashikanwa:

Ibiturire:

Ugllkûra:

Ikiza:

Ingllrll:

lngeyo:

Ibiyaga bishotsé:

19itungwa, igikôk6 cânké ikintu case cakubiswe

n'inkuba.

1) Ivylmburwa canké ibitlingwa vyashikanirwa umwami

canké umuganwa aho hambere.

2) Ivylmburwa, ibitlingwa canké amahera abemera

imâna batânga mw'ïsëngero ry'ubu.

Amûki bashikana ibwami canké ibuganwa.

Ukwëgeranya igicé kimwé c'umwlmbu ukagitangak6

ishikanwa ibwami canké ibuganwa.

Ing6rane zikoméye züduka zikamara abantu, ibitungwa

canké ibiterwa mu kirTngo git6. Zishobora kuva kOnzara,

uruzûba, isegenya, urubura, indwâra n'ibTndi.

Amabuye yTburOngushuye, bàtora mû nzûzi akaba

ibigererezo c'îmâna aho hambere. Inguru ngo

ziragurukira mu zindi zikabna kugwïra, mur! ico gihe

bàvuga k6 zavyâye.

Urusâto rw'agakôk6 kïtwa inkomo, bakana nk'inkofëro

hanyuma bakaruterekëra, barurekerak6 umurïzo (bwaba

ad ubukôk6 butanu canké buné, bakïcamw6 kamwé

gusa).

Ibihwêba bigïye ku mwônga.

Ibihwêbâ: Abantu bagendanira kiranga mugihe aglye kurangüra

ibanga ry'ukubandTsha. Mugihe bakenéye uw6subirira

kiranga, yatôrwa mu bihwêba vyTgênza nêza.

Gututumura: Gukûra ibirozi mû nzu bakoresheje imiti kama.

Inzôso: ivyatsi vyTtwa urukukümbo baturirira mu gitîba ngo

inzuki zitahé ningoga, bavyïta kwôsa igitfba.

.Abarasagislga: Igisata c'umuryango w'abashûbi, ico giscita cakomôtse ku

mushûbi ylyise umurasagisïga kubêra yagémye igisTga

umwampi.

Abatiiganwa: Igisata c'umuryango w'abashûbi, ico gisata cakomôtse

kumushûbi ylyise umutanganwa kubêra yatânze abândi

gutabara.

Inslmbi: Akûma kïgônze, bacura, kakaba ikimazi bâmbika umwâna

w'fndwi (Nyandwi).

lmidende: Ubwôko bw' ibimazi bambika umwâna agira umunani, kari

akûma k'umuz'ingi bacurTsha, bakTta kandi akayagavu.

Amazina y 'imiziha: Amazina yitwa uhêrye ku mwâna agira gati3.ndcitu( ak :

Kabûra, Nyandwi, Minani, Nyabenda, Bucumi, Misâgo,

... )

Inzeba:

Shêmbe:

Inyoni, mu giha.

Ahantu hakirurutse, habona, umutumba uhanamiye ibiyaya

(kw'Trabiro).

Ibihûmé: Iblntu birimw6 impemu mbi zituma iblntu bimera nâbi,

Ku bury6 budasigûritse.(ak: nk' umOntu akazîngama,

umwônga ukûzura ugatwâra abantu atâmvura yagOyé).

Kudlmbura amasaka: Kuyashiramw6 umunyota mu gihe bay'fnitse.

Umubira: (1) Inzoga y'amasaka itarâhéza gusha.

(2) inzoga y6 kugandOka.

Igiti marrïndura: Igiti c'umukubagwa. Ico giti gifise udushami tw'fnshi

n'amababi matômat6, bagikurak6 ibihëko vy6 gutsirika

inkuba ngo nt'fmare abantu.

llmuhashâ: 19iti kimezé nk' lkirândarânda, gi tisé amababi

Umuhamagazi:

Ukumoso:

Kwôgosha ingeyo:

Inkomo:

maninimanini, kiba iruhande y'ûmwônga, bagikOrak6

umuti w6 kwlna abâna.

UmOntu yari ajêjwe kumenyësha inkuru abanyagihugu ko

ntwâro ya cami.

Intâra iri mu buseruko bw'Uburundi ikaba ko nkîko

y'Lrbuha (ihana urubibe n'Lrbuha).

Gukûra urusâto ko nkomo hanyuma bakarubamba ko

nk6ko kugira ruzômeré nk'ink6fëro.

Agakôk6 k6 mu bwôko bw'inkënde, bagakOrak6 urusâto

rwavamw6 ingeyo.Ubwo bukôk6 bugwlriye mu bibira,

nk6 mw'Ishamba ry'ikibira ca Bururi, ubw6ya bwâko

bufise ibara ryëra ariko ridakazé cane.



Urukubo:

Kunêna:

Kuziïma:

Umubaga:

Gusoroza:

Amasenge:

Masenge:

Urutézo:

Ikimazi bambika Misâgo (umwâna agini11), baragicùra,

gisa n'ùmurlnga w'ûmujümbu.

Kudakorêsha igik6rësho, nk'îsahani canké umukënke,

cakorêshejwe n'umuntu yIhaye ibara, yak6ze ibidakorwa.

Bavyïta kandi gucîra umukënke canké guharira ivomo.

1) Guhoka cane, babivuga kuhantu hacokéye.

2 ) Gusùbira inyuma, bivugwa ku müntu ibiko"rwa vyîwé

bitâtëye imbere.

Umut6be w'ùbwa mbere, batarâshiramw6 amâzi mu gihe

bariko baragana ibitoke

Guha igicé c'ivylmburwa umuvùrati ngo azôvubé imvùra

nzïza itarimwo urubura.

Amênyo y' inzovu.

Izina ryItwa umüntu afisé amênyo manini, ayo mênyo

ageréranywa n'amasenge y'inzovu.

Udushishwa tw' ibishakara vyumye, tugumagumye,

tw'inyuma. baratugônda, bagaca baharüra udutamyi.

Badukorësha mugutérekëre kugira ngo abavyêyi

bakomére bamerérwe nêza. Uwuvyâye kabiri yambara

tubiri, uwuvyâye gatatu yambara dutatu, uwuvyâye kané

akambara tuné nyéne.

Urutézo rw'ingabo imwé ciinké zibiri:

Urutézo rw'ingabo imwé rwaba rugizwe n'urutamyi

rumwé rw'igishâkara, rwambarwa n'umugoré avyayé

rimwé; urutézo rw'fngabo zibiri na rwa rwaba rugizwc

n'întâmyi zibiri z'udushakara, rwambarwa n'umugoré

avyayé kabiri.

Akayagavu: Akûma bacura, kTgânzé, gafisé intaboro bacTsbamwa akagozi,

kakaba ikimazi bambika umwâna agirâ umunani.

INCÂMAKÉ

Iki gik6rwa cerekeye umuryango w'Abashùbi b6 mu Bunyambo n'âb6 ko
Nkîko y'Ukumos6, imic6, amâmOko n'akaranga vyâho; kigizwe n.'ibigabane
biné:

Ikigabane ca mbere cerekeye akarêré k'ft6h6za n'fmiryango yahagerereye.
It6h6za ryabereye ku mitûmba ya Nyamabuye, Kabago, COnda na Kazéba irf mur!
komine Gitanga intâra ya Rutana, hamwé n'ûmutûmba wa Gaseri ur! murî komine
ya Rutana. Imiryango yahâgerereye na y6 ni: Abashùbi, Abahoro, AbashTngo,
Abaragâne, Abanyakarama, AbahTnda, Ababanga, Ababimba, Abavumu,
Abashôma, Ababanda, Abatsindagire, Abarishi, Abasambo, Abasindi, Ababibe.

Ikigabane ca kabiri kivuga amâmOko y'Abashûbi b6 mur! ako karêré, na b6
bakaba bamwé bâmOka mur! komine Ryansoro, intârci ya Gitega, abandi bakamOka
i Nk6ma muri komine Mpinga-Kayove, intârâ ya Rutana.

Ikigabane ca gatatu cerekeye imic6 n'âkaranga vy'abo Bashûbi. Mur! ico
kigabane havugwamw6 ibimazi bambara: agahoro, urusimbi, urukûbo, akayugi,
akayagavu n'agacumu. Havugwamw6 kandi ivy6 baziririza. Mur! vyo hari nk'îvy6
batârya: intama, inkok6, impéne hamwé n'inyama y'inkubakuba (icakubiswe
n'inkuba). Ivy6 batacana ni: umuvyîvyi, igihôndogori, umukûbagwa, umugômbé,

-igikingi c'îrêmbo hamwé n'ibitungwa : inkâ y'agafyTri.

Ikigabane ca kane cerekana uruhara rw'abo Bashùbi mu kwûbaka Uburündi.
Muri bo dusangamw6 abahamagazi, abarwanira umuganwa n'abararTra i buganwa.
Hari abami n'abaganwa babatonesheje n'ababasabTshije, ni nk'umwami Mwêzi
Gisabo n'abaganwa nka Bujenjegeri hamwé na Nteturuye.

Mugusôzera turasaba ubutégetsi k6 bw6dufata mu mugôngo kugira ngo
tubandânye dût6h6za n6 ku yindi miryango y' Abarûndi.

INTÂNGAMÂRARÂ

1. Ugushikiriza

Umuntu yîtegereje abarundi b'Iki gihe, agakubitiza agatima mpêmbëro ku

mico n'imigënzo vyaranga abarundi b'âho hambere, yokwlbaza iyo dutëra tûva

n'îyo tuja akahabura.Wâ wündi ati "akishwe karapfa", ikibabaje si uko urwaruka

rudko rwâkira imico ya bakavantâni, ikibi gisumbirije ni uko ruriko rwâk1ra iyo

mico uko ruyib6nye, rûdatandûkanije icâtsi n'ûruro, rûtamenyâ ico rutoranye n'îco

ruhevyé. Ba sôkûru barayamâze bati "ak 'imuhana kaza imvûra ihise:', igihûgu

kitakigira imico n' âkaranga kiba kimeze nk' ûmûnyu watâye akanovera canké

nk'îrêmbo ryuguruye, ico ad co case cinjîramwo.

Kuva aho imico mvâmahanga inyëngétëreye mu barundi, ikabânyëngetëra gushika

mu mitsî no mu misokoro, ibanga rijanyé no kugëndera akarângamûtima k'imico

n'imigënzo y'âbarundi b'aho hambere ryaribagiwe.

Abajêjwe gukingira imico y'igihugu nabo nyéne bâtëye bâhororokerwa.

Igihûgu case kitagirâ akaranga, kiba kîmeze nk'îgishitsî barandûye kitakigira

imizi. Ntituvuzé yûko twokwiyûgaranira mu gihûgu, adko ivyubaka twovyakira,

ibisâmbûra tukabîheba.

Abarundi barayamâze ngo «uwutéma urwîwé bamutzza umuhoro» kandi ngo

« lIgaya iwâwé ukahataha» N'âho bavugâ ko umugabo atagëndâ agirâ ngo iwé

nîho bacumba bunini, impuzu y' tntiro na yo ngo ntimarâ isoni! Tûmaze kubona

yûko imico n'âkaranga vyatitUtse cane twahavuye twîyulTIvira kugira ico

dutërêreye duhëreye kw'itohoza rijanyé n' îmiryango y'âbarundi ad na yo

akaranga kari gâshimikiyeko.

Vyarïbonekeje câne yûk6 harfho n'âbântu bakuzé batacïbuka imiryângo yâbo.

Biragaragara yûk6 uruvyâro rwâbo rw6 ata co umüntu yorubazâ kijânyé n'imic6

n'akaranga bifatiye ku miryângo y'âbasêkûru. Iragi n'amatêka ya basêkûru

baravyYyambuye.

Kubêra yûk6 imiryângo ari myYnshi bitoshoboka yûk6 umüntu ayandamira

rimwé, vyabâye ngombwa k6 duhera ku muryângo umwümwé kugira hazôgeré

igihe haba icegeranyo c' imiryângo yase iri mû ntâra zitândûkânye, hânyuma mu

<gihugu case. Iki gikorwa cerekeye Umuryango w' Abashûbi bo kil Nkîko

y'Ukumoso n'âb6 mu Bunyambo, imico n'âkaranga vyâbo. Kubêra yûk6

ataw6kora igikorwa kijânyé n'itohoza mu bântu mu karêré kânâka atakazi nêza,

vyabâye nkenérwa kumenya imbibe z'akarêré k'ftoh6za, amâmüko n'ibisata

vy'umuryângo w' Âbashûbi b6 muri ako karêré, imiziro n'imigenzo vyabarânze,

ab6 bahânye abageni, iyYndi miryângo yahagerereye, imigirwa n'imihângo vy'abo

Bashübi, tutïbâgiye amabânga n'amabângo yabêgukira kû ntwâro ya cami.

2. Ibibâzo nyamukuru bijanyé n'iki gikorwâ

Iki gikorwa kigizwé n'it6h6za ku muryângo w' Âbashûbi b6 mu Bunyâm.bo n'âb6

kü Nkîko y'Ukumos6, kïje kwïshura ibibazo bikurfkira:

1. Ink6moko y'Abashûbi b6 mu Bunyâmbo n'âb6 kil Nkîko y'Ukumos6 n'îngéne

bahashitse.

2. Ingéne Abashûbi b6 muri izo ntârâ babânye n'iyYndi miryângo.

3. Imic6 n'imigenzo irânga abo Bashûbi.

4. Uruhara rw'abo Bashûbi mu kwûbaka Uburundi.

3. Inzira z'itôhoza

Kugira it6h6za rishob6ke, ubwa mbere twashika ku muhana w'Umushûbi

at6hôzwa cânké w'umuryango babanye bacuditse mu kirlngo kirëkire. Twabaza

ibibazo hanyuma na b6 bakatwIshura. Ubwa kabiri twaba twîbangikanije icûma

gifata amajwi kugira inyishu tWlbagiye tuzôzlyibutse. Ubwa gatatu twakorësheje

icûma gifata amasanamu kugîra ngo abaduhaye inkuru bakurubakuru

ntibaz6kwlbagirwe. Ubwa kane, twaras6mye ibitabu vyandîtswe bUanyé

n'imiryango kugira bitwlbutse ubuhlnga bw'ukwandika, kandi ivy6 duhushâniyek6

n'îvy6 duhüriyek6 tubiboné.

4. Ivyisünzwe mu gutôra abatânga inkuru

1. Kuba ad umüntu w6 mu muryango w' Âbashûbi b6 mu karêré k'it6h6za canké

uwukâzi nêza.

2. Kuba ari umüntu afitaniye ubucuti n'Âbashûbi kuva kera kandi azi nêza uwo

Muryango muri ako karêré.

J. Kuba afise imyâka itari münsi ya 30 (kuva ku myâka 30 kudûga)

4. Kuba umüntu ashob6ra kwlbuka ivyabaye. (atari inkêhabwênge canké ashajé

cane birënzé urugero).

5. Kuba aményëreye kwlgana inkuru.

5. Intâmbwé z'itôhoza

5.1. Intégüro y'ltohoza

Abatânga inkurU mu kubamenySl twabanje kur6ndera umüntu w'indanzi

hamwé n'umusigüzi, nab6 ni:

1. Indanzi: KANYÊDONZI Cassien (umukuru w' Abashîgantahe mUr! komlne

Gitanga)

2. Umusigüzi: NYANDWI Félicien (ajejwé uburimyi ku· mutumba

Nyamabuye)

5.2. Itôhôza nyëzina

Mpérekejwe n'îndanzi hamwé n'umusigüzi, twacïye dukora igikorwa

c'ft6h6za nyezina.Twât6h6za agacïmbiri ku kandi, umutumba ku wundi, ik6mlne

kuylndi. Kugîra ngo twïzigire k6 ibitôh6jwe arî ivy'ukuri, twabaza umüntu incuro

zibiri canké zitatu, kugira turabé ivyagumye bigaruka vy6fatirwak6. Twabaza

kandi abantu benshi kugîra turabé ivy6 bahüriyek6. Twarïbangikanya uwudufasha

gufâta amajwî n'uwufâta amasanamu kugfra bizôtwôrohere mugihé c6 kwandika.

5.3. Kwandika icëgeranyo

Twagira umwîhwezo w'ivyahüriwek6 na bênshi mumihîngo itari imwé.

Twarïsunga kandi ivyanditswe kugira ntiduce kubiri n'amatégeko ajanyé

n'ubuhTnga bw'ukwandika.

6. Irnvo n'irnvano y'l'ki gikorwa

Umüntu, akîb6nye umutwé w'Iki gikorwa, y6kwlha ibibazo ku catumye

twâr1yumvïriye kucandikako.

Kuva nkîri umwâna, naguma nûmva bavuga imiryango, bakabazanya umuryango

umwé wëse arîmwo, mberé abavyêyi batarf baké barïganira abâna bâbo umuryango

barimwo n'ibijânye na w6. Imvo nyamukurU zâtumye nîyumvïra kwandika ku

miryango ni izi zikurîkira:

1. Imvo ya mbere, ni uk6 umuvyêyi wanje ari we mawé, yabuze abavyêyi base

akîri mut6 cane (uruyoya) akarerwa mu Bashûbi-Batanganwa, ntihagire

n'umwe w6 mu muryango wîwé abona.

Umuryango yagîye kwubakamw6, ari wo muryango wa Dâwé, na w6 nyéne,

mu bantu ba kêra, uwari asigaye akuzé yarî Dawé arîko na wé nyéne yarîtavye

Imâna kandi yarî yabuze abavyêyi akiri uruyoya, na wé nyéne ngo nta co

bamuyagiye ku muryango wa sé w'Abahânza. Twashatse kumenya nêza uk6

abareze mawé bari bîtOnganije.

2. Imvo ya kabiri, ni uk6 ubu abavyêyi batakiyagira abâna bâbo ibijânye

n'imiryango bavukamw6 ku mug6raba. Abanyêshure b6 mu mashure

y'întângo basigaye bâtahana ibikorwa bakoréra i muhira baba bâtumwé

n'abIgïsha bâbo, bigatuma atâ kanya baranka k6 kugânïra n'abavyêyi bâbo

ibijânye n'imiryango. Eka n'abavyêyi baguma bîtwararika ivy'ubuzima

bigatuma akanya kabura.

Abanyêshure b6 mu mashure y'îndâro na b6 nyéne bari kure y'abavyêyi bâbo;

ab6 mu mashure atagira indâro na b6 bashika bategüra utubazo bazôk6ra

bukëye kw'ïshure, bigatuma atâ kiyago c'abavyêyi n'âbâna gishob6ka; twëse

turâzi k6 uburuhüko arî but6 kandi k6 ako k'imenyëre k'abavyêyi n'âbâna k6

kutavugana ivy'imiryango katabuzé mu barundi.

3. Imvo ya gâtatu, abarôngaye in~wâro ntibarâgira urutonde rutomôye rw6

kwîgïsha imic6, akaranga n'imigënzo vyaranga imiryango y'âbarundi b'aho

hambere ufashe intâra ko ntâra.

'4. Imvo ya kane, n'âh6 haba harih6 abatahoji bamazé kwîga ibijânye n'uwo

muryango, nta n'umwé arâtohaza mur! aka karêré, kandi ku bijânye n'Iki

dgwa twagize ku Muryango w' Abashûbi.

7. Akamaro k'rki gikorwa

1. Iki gikorwa kizomenyësha abat6 n'abakuze akamaro k6 kumenya ibijânye

n'imiryango yâbo, imic6 n'imigënzo vyayiranga kugira bazôbimenyêshe na

b6 abâna bâbo murî kazôza.

2. Ku bat6h6ji, baz6r6nka ah6 bahera mu künyunganira cânké mu guhinyanyura

ibizôba bifise amakemwa.

3. Ku gihugu, abazôs6ma iki gitabu, baz6r6nka ivy6 b6fatirak6 mu gufMa

ingïngo nshàsha zij anyé n' ugukïngira akaranga k' Uburundi.

4. Ku muryango w' Âbashûbi, canecane ab6 muri ako karêré, urwaruka mUrl

kazôza biz6rw6rohera kumenya uk6 basêkuru na ba sêkuruza bàri bîfashe mu

mic6 n'imigenzo yâbo, bahezé na b6 babimenyêshe abuzukuru n'abuzukuruza

bâbo.

8. Inkîküro y'iki gikorwa

Kubêra akarêré k'it6h6za ari kanfni cane, twàt6h6je ku gicé gitôyi c'întâra

y'Ubunyambo n'Înkîko y'Ukumos6. Iki gikorwa rer6 kigizwe n'fngïngo

zikwirikira:

a) Akarêré k'ft6h6za: Ubunyambo n'Înkîko y'Ukumos6.

b) Amatêka y'Âbashûbi b6 mu karêré k'ft6h6za hamwé n'akàhise kâbo:.

* Ingéne bàhashitse n' fcàtumye bîmuka;

* lngéne bàbanye n'abàndi barundi.

c) Imic6 n'fmigenzo vyàranze abo Bashûbi: (Ibimazi bàmbara, imiziro, Imlglrwa,

imihango, ibibànza bubaha n'îvy6 bàtïnya, ubumenyi bàri bMise hamwé

n'ubuhYnga bwâbo)

d) Uruhara rw'àbo Bashûbi mu kwubaka Uburundi (Amabanga n'amabango

yabêgukira hamwé n'îc6 abo bashûbi bïpfûza)

9. Ingôrane twahüye

Mur! iki gikorwâ twaragize ingorane ny'inshi arfko nkurûnkuru ziri kubiri:

Umurwi W3 mbere: ingorane zijanyé n'ubut6h6ji mu bantu:

1. inkuru yarânka kubivuga ngo y6hava yûmva twâbivuze, hanyuma

akamenyëkana nâbi mu kibâno. Vyaba ng6mbwa k6 tubaza ababânyi bâbo.

Aha tw6vuga KIGWINYA yanse kutubwïra ingéne yatérekëra isato

Amabanga y'abatanga inkuru: Iy6 hagezé ibibazo bikoméye, uwutânga

n'îngéne yavuba imvura. Eka na BlRANYÛRANA yarânse kunyereka

mgeyo. Abantu bamwêbamwé baranka kutubwïra imiryango yâbo

tukayibaza abandi. Umwônga wïtwâ KAzÂMA, mw'ïsümo, vyaratungôye

ingéne dufata amajwi n'amasanamu mu gihe baba barik6 barasaba,

bîyuhagira bari gusa.

2. Gut6h6za imiryango: Hari ab6 twasanga bat'ftayeh6 kumenya imiryango

yâbo.

3. Abatanga inkurU bamenyereye guhâbwa amahera: Kubêra aho hantu hacïye

abat6h6ji b6 mu mashirahamwe mpüzamaküngu nka FAO, GIZ, ADRA,

bagënda batanze amahera, vyaratugôra cane kur6nka inkuru mu gihe

twasigüra yûk6 ivy6 tur6ndéra bidasa n'ivy'ayo mashirahamwe. Bavuga ngo

turik6 turabacïsha amahera. Harih6 n'âbaduha inkuru zitari z6 kuk6

tutabas6r6reye, ab6 dusorôreye na b6 nyéne baragira ikiry6ha, bagahava

barënza urugero mu kuvuga n'ibitari vy6 kuk6 twasanga bâtahüje n'âbandi.

Urnurwi wa kabiri : Ing6rane zijanyé l)'6kwandika :

1) Hari amajambo ajanyé n'ubuh'inga bw6 kwandika yagôrana guhïndura mu

rurimi rw'ikirundi ava mu rurimi rw'igifaransa kuk6 yaca ata akan6vëra..

Amazina Imyâka Umuryango Il Umutiimba
1

1. BlRAKAZE Agricole 87(1924) Umushûbi- ,1 Nyamabuye Shômbe

Murasagisiga
1

2. BIRANYURANA 90(1921) Umûshubi- Nyamabuye Nyamabuye

Mutanganwa

3. NYABENDA Léonidas 85(1926) Umushûbi- Kabago Kabago

Mutanganwa

4. KIRAHAGAWZE 65(1946) Umushûbi- Kabago
1

Mwakiro

Mutanganwa
.

5. KIGWINYA 92(1919) Umushûbi- bago Kabago

Mutanganwa

6. KANYEDONZI Cassien 68(1943) Umujîji Nyamabuye Nyamabuye

·7.NTIBASHIRAKANDI 53(1958) Umuhoro Nyamabuye Shêmbe

MICHEL

8.BARUMBANZE André 60(1951) Umushûbi- Cünda Cünda

Mutanganwa

9.NDIHOKUBWAYO 35(1976) Umushûbi- Cünda Cünda

Adrien Mutanganwa

1O.BINDARIYE Lazare 95(1916) Umushûbi Nyamabuye Shêmbe

11. VYITIZO Raphaël 57(1954) Umushûbi- Nyamabuye Shêmbe

Murasagisiga

12.MPITARUSUMA 65(1946) Umuhoro Nyamabuye Shêmbe

Vénérand

13.MINANI Josias 63(1948) Umushûbi- Kabago I~abago

Mutanganwa

·14.NITEREKA Frédéric 63(1948) Umushûbi Nyamabuye Shêmbe

15.BUCUMI Jérôme 56(1955) Umushûbi Nyamabuye Shêmbe

16.BUTOYIFabien 56(1955) Umushûbi- Nyamabuye Shêmbe

Murasagisiga

18.NDABASHINZE 64(1947) Umushûbi- Cünda Cünda

Antoine Mutanganwa

20.NYANDWI (541957) Umushûbi- Cünda Cünda

Mutanganwa

21. NDIHOKUBWAYO

Générose (431968) Umuhoro Nyamabuye Shêmbe

22.NDUWIMANA 52(1959) Umushûbi Cünda Kabago

Grégonie

23.KABURA Daphrose 60(1951) Umushûbi Cünda Cünda

24. CIzA Gilbert 35(1976) Umujîji Gaseri Gaseri

25.GENZABUKE 78(1933) Umujîji Nyamabuye Shêmbe

Grégoire
,

26.NDIKUMWAMI Paul 60(1951) Umushûbi Kazeba Kazeba

27.NTEZIRIBA 51(1960) Umushûbi Gaseri Gaseri

Barthélemy

28.NZEYIMANA Rose 48(1963) Umushûbi- Kabâgo Kabâgo

MuHinganwa

29.NGENDABANKA 52(1959) Umushûbi- Kabâgo Kabâgo

Mutanganwa

30.GAKOBWA 40(1971) Umushûbi- Kabâgo Kabâgo

Mutanganwa

31.BUKURU Annonciate 53(1958) Ùmuhoro Nyamabuye Shêmbe

32.BARAGOMWA 51(1960) Umushïngo Nyamabuye Shêmbc

Anastasie
.

,34.NDAYlRAGIJE Marc 28(1983) Umushûbi- Nyamabuye Shêmbe

Murasagisïga

35. NDAYIMIRIJE 54(1957) Umushûbi- Kazeba Kazeba

Mutanganwa

36.NIYONSABA Dorothée 51(1960) Umushûbi- Kazeba Kazeba

Mutanganwa

37.NSANZERUGEZE 58(1953) Umushûbi- Kazeba Kazeba

Mutanganwa

38.NIBONA Angéline 49(1962) Umuhoro Kazeba Kazeba

39.NIMENYA Consolate 46(1965) Umurazi Kazeba Kazeba
-

40.MISAGO Salvator 56(1955) Umushûbi- Kazeba Kazeba

Mutanganwa

41.AHIMANA Marie 60(1961) Umubimba Kazeba Kaûba

42.NIMUBONA Goreth 52(1959) Umujîji Gaseri Gaseri

43.NDABATINYA 58(1953) Umushûbi- Gaseri Gaseri

Stanislas Mutanganwa

44.NDAYUBAHA Côme 56(1955) Umushûbi- Gaseri Gaseri

Mutanganwa

45.BIKORIMANA Joseph 54(1957) Umushûbi- Gaseri Gaseri

Mutanganwa

46.BUCUMI Lazare 52(1959) Umushûbi- Gaseri Gaseri

Mutanganwa

47.NDAYIKUNDA 50(1961) Umushingo Gaseri Gaseri

Léocadie

48NDAYIZEYE Votive 49(1962) Umubimba Gaseri Gaseri

49.BIZOZA 50(1961) Umushûbi- Gaseri Gaseri

Mutanganwa

50.MUNEZERO Philothée 43(1968) Umuragane Gaseri Gaseri

51.BARJGENERA Anésie 71(1940) Umubimba Nyamabuye Stiêmbe

op.cit:

p.51-58:

M.N:

+:

Kerekana yûk6 uwo mwanditsi yan yâvuzwe mu vyatanguye, ku

rupapuro kanaka.

vyerekana k6 ad kuva ku rupapuro rwa 51 gushika kUrl 58

Menya nêza

Kerekana umugoré, mu biti ndôndamvyâro

IKIGABANE CA MBERE:

AKARÊRÉ K'îTOHOZA N'îMIRYANGO YAHAGERËREYE

1.1. Akarêré k'itôhôza

Intâra ya Rutana ni imwé mu ntâra 17 zigizé igihugu c' Uburandi. Iyo ntâra

itumbereye mu karêré k'ubuseruko. Ihana urubibe n'întâra ya Ruyigi mu burâruko,

mu burêngero hari intâra ya Gftega n'igicé c'întâra ya Bururi, mu bumanuko na h6

hari intâra ya Makamba, mu buseruko hakaba igihugu c'Ubuha (Tanzaniya y'ubu).

Itohoza ryabëreye mu mak6mYne abiri y'Yyo ntâra: Gitànga na Rutana. Imitûmba

y'ftohoza ni: Nyamabuye, Kabago, Cunda na Kâzèba y6 muri Gitanga hamwé

n'umutumba wa Gaseri w6 mur! komYne ya Rutana nk'ûk6 bibonéka kw'Tkarata id

mu ny6ngera ijanyé n'amakarata.

1.1.1.Intâra z'itôhôza

a. Inkîko y'Ukumoso

Umuntu yokwYbaza Inkîko y'Ukumoso ah6 yaca n'abàtwara aho hantu.

KANYÊDONZI Cassien w6 mu muryango w'Âbajîji, yabânye n'Âbashûbi igihe

kinini, avuga ati:

« intâra ya kûmos6, kubêra yûk6 hëgéreye urubibe rwâ

Tânzaniya n'Uburundi, hakagaburwa n'ûrûzi

Maragarâzi, kera hitwa kü Nkîko y'Ukumoso,

hahïndutse hamaze kugerërwa mu 1957-1958».'

lyo nsiguro yarâhuriweko kàndi na BlRANYÛRANA, Umûshubi-mutanganwa w6

ku mutumba Nyamabuye mu gacïmbiri ka Nyamabuye nyéne.

1 KANYÊNOONZI Cassien, umutilmba Nyamabuye, agacTmbiri NyamabJye, 30/7/20 Il.

Nay6 ku bijânye n'âho imbibe z'ÎnkÎko y'Ûkumoso zaca, mu baduhaye inkul'u,

abenshi batubwïye yûk6 Inkîko y'Ûkumoso yari ifise imbibe zikwirikil'a: mu

bumanuko bushïni uburêngero, urubibe rw'Înkîko ngo rwamanukana umugezi wa

Mugonera gushika ku rûzî Musasa. Mu burâruko bushïra uburêngero ngo urubibe

l'wamanukana urûzi Musasa gushika ah6 rwïsuka mu l'ûzi Muyovozi, nay6 mu

buseruko, urubibe ngo rwamanukana uruzi Muyovozi gushika ah6 l'wïsuka mu rûzi

l'unini Mul'agarazi (ari rwo Mal'agal'azi rw'ûbu). Iyo nsigül'o yahûl'iwek6 na

B[RANYURANA, KANYÊDONZI hamwé na NTîBASHlRAKÀNDI 2 .

NYABENDA Léonidas, Umushûbi Mutânganwa, w6 ku mutamba wa Kabago,

agacïmbiri Kabago, avuga k6 InkÎko y'Ûkumoso yahâna urubibe n'întâl'a

zikurîkil'a:

mu burâruko n6 mu burêngel'o bw'Înkîko ngo hari Ubunyambo, mu burâl'üko

'bushïra ubusel'uko ngo hari intâra ya Nk6ma; nay6 mu buseruko ngo hari Ubuha

arfyo TAnzaniya y'ubu. Ku vyerekeye abatware bahana imbibe n'ÎnkÎko

y'Ûkumoso, KlRAHÂGAZWE 3, Umushûbi Mutânganwa, aba ku mutûmba

Cünda, agacïmbiri Cünda, avuga k6 intâra y'Înkîko y'Ûkumoso yatwârwa

n 'umuganwa Kigoma, agahana ul'ubîbe n 'umuganwa BUJËNJEGERl mu burâl'üko

n6 mu burêngero; mu burârüko n6 mu bumanuko agahana urubibe n'umuganwa

NDËNZAKO; mu bumanuko na h6 agahana urubibe n'abatwal'e b'Ubuha ku

mwami MWÂMBUTSA BÂNGÏRlCÊNGE.

b. Ubunyambo

Ku bijânye n'îmbibe z'Înkîko, BINDÂRlYE Lazal'e4
, mwene NTÂBÀNGANA

wa KAGOMA ka NTÂHïNDWÂ, w6 ku mutûmba wa Nyamabuye, agacïmbil'i

SHÊMBE, avuga yûk6 imitumba ya Kabago na Maramvya yatwâl'wa n'umuganwa

BUJËNJEGERl, umutware wîwé yarf SÏZIMWÉ.

2 Ntibashinikandi Micel, umutumba a Nyamabuye, agacimbbiri Shembe, afisé imyâka 53, 2l/7/20 11
3 Kirahagazwe, umutumba Cunda, agacimbiri Cunda, afisé imyâka65, 10/11/2011
4 BTndariye Lazare, umutumba Nyamabuye, Agacimbiri Shembe. afisé imyâka 95, 30/11/2011

Ubunyambo ngo bwJ:swe iryo zina kubêra inka z'inyambo zàri zihagwïriye.

Avuga k6 urubibe rw'Ùbunyambo rwàmanukana umugezi wa Mugonera, rukadüga

murî Rutovu, ngo n'J:rya Sêntare ya Rutovu bàyTta muzënga wa Bunyambo.

Avuga yûk6 BUJËNJEGERl yatwâra Rutovu yose na Gitânga yose. Mu bumanuko

ngo urubibe rwàca ku mutumba wa Ny6nzo, rukamanukana urûzi MutsTnd6zi,

rukadügira ku mutumba wa Kïnzanza; mu buseruko, agahana urubibe na

KlGOMA, mu burârüko yahâna urubibè n'ûmuganwa NDENZAKO yatwâra intâra

ya Nk6ma.

-c. UmwÎhwezo ka nkuru yatânzwe ijanyé n'Întâra y'ÎnkÎko y'Ukumoso

n'Îy'Ubunyambo

Twîhwëje insigüro zàtanzwe, hâba kü mbibe z'Ubunyambo hamwé

n'Înkiko y'Ukumoso, hâba ku batwàre bàhatwaye, dusanga abàtanze inkurû

bâgerageza kuvûga ivy6 bageza k6 kwïbuka.Twîsünze izo nsigüro, tukaraba

n'îkarata y6 mu 1945, yàbüwe mu gitabu ca GAHAMA Joseph, urupapuro rwa

108 (1983:108), twàsanze bimeze uku gukwirîkira: Intâni y'ÎnkÎko y'Ukumoso

(Moso sud) ifise insigüroUànyé n'îngéne hamezé. Hiswe kü NkÎko y'Ukumoso

kuk6 hàhana urubibe n'ûrûzi Muragarazi rugabûra Uburundi n'igihûgu c'Ubuha ad

yo Tanzaniya y'ubu. Ukumos6 na kw6 gusigüra ibubàmfu uri hagati mu gihûgu

utêra uva mu burârüko.

a. Imbibe z' ÎNkiko y'Ukumoso

Mu bumanuko bushJ:ra uburângero n6 mu burângero nyéne, Inkîko y'Ukumoso

yahâna urubibe n'Ubunyambo bwàtwarwa n'umuganwa BUJËNJEGERl. Mu

burârüko hàri intâraya Moso-Nord, hàtwarwa n'Umuganwa RUKERÉ. Mu

buseruko hakaba hâri Ubuha (Tanzaniyay'ubu). Mu burêngero hari intâraya

Nk6ma yatwârwa n'ûmuganwa NDENZAKO.

Mu bumanuko nah6 hakaba Uburagane bwatwarwa na HUGANO (ikarata y'Înkîko

y'Ukumos6: raba iny6ngera)

b. Imbibe z'Ubunyambo

Ubunyambo: iyo ntârayIswe uko kubâra inkanylnshi z'inyambo zarih6..Hàtwarwa

.n'umuganwa BUJËNJEGERl. Mu buseruko bushlra uburânJko, BUJËNJEGERl

yahâna urubibe n'umuganwa KIGOMA yatwâra InkÎko y'Ukumos6. Mu

burêngero yahâna urubibe n'abaganwa : NZORlJBARA na KARABÔNA,

batwara: Urunyinya n'Umuramba. Mu burâruko nah6 agahana urubibe

n'umuganwa NDËNZAKO yatwâra Nkoma. Mu bumanuko bushlra uburêngero

hari intâra y'Ubutütsi yatwârwa na NDARISHIKIJE, mu buseruko bushira

ubumanuko hari intâra y'Uburagane-Bukurira, yatwârwa n'umuganwa HUGANO.

Intâra y'Înkî'ko y'Ukumos6 yatwâwe n'abaganwa batatu: uwa mbere yYtwa

NoAVI (kuri MUTÂGA MBIKIJE, uWa kabiri y'ftwa KOBAKO (kuri MUTÂGA

MBIK1JE), uwa gâtatu Dl we yari KIGOMA (kuri MWAMBUTSA

BANGÏRICÊNGE). Intâra y'UBunyambo na y6 yatwâwe n'abagan"wa batatu

-nyéne. Uwa mbere yItwa BIGANA (kuri MUTÂGA MBÏKIJE, uwa kabiri y'ftwa

KANYÂMUGÀMBA (umuhungu wa BIGANA, yatwâye iylnga rimwé gusa ku

mwami M\VAMBUTSA BANGlRICÊNGE).

Uwa gatatu yltwa BUJËNJEGERI (yatwâye kuri MWAMBUTSA

BANGIRlCÊNGE). Abatware ba BUJËNJEGERI bari: NDAYE, NYURAKO na

SîZIMWÉ. Umutware ylbukwa wa KIGOMA yari VVûNGA.

1.1.2. Ikômlne z'itôhôza

a. Gitanga

lyo k6mTne iri mu ntâni ya Rutana, ikaba mu bumanuko bushTra uburêngero

bw'Tyo ntâra. KomTne Gitanga ihana imbibe n'amak6mTne akurikira: Mu

bumanuko bushYra ubuseruko hari k6mTne Kayogoro y6 mû ntâra ya Makamba, mu

burêngero hari komYne Rutovu y6 mû ntâra ya Bururi, mu buseruko hari komYne

Bukemba, mu burâruko hakaba komTne Rutana. Abantu twat6h6jek6 bavuga yûk6

iyo k6mYne yrtiriwe umutumba umwé wïtwa Gitanga uri mu burârûko bw'Tyo

k6mYne. Uwo mutumba na w6 mu bumanuko bwâwo hari agatanga k'âmâzi,

(ahantu hatega amâzi), nih6 hYtïriwe uwo mus6zi. Ik6mYne ubu iri ku mutumba wa

Kazeba kubêra hâh6 hari hakirurutse gusûmba mu Gitanga, kandi ata mâzi

yahatega, ariko kubêra abazungu bateye igitâra c'ibitf aho mu Gitanga, ik6mYne

yose yagumye yîtïrirwa aho hantu mu Gitânga. Mü nsigûro KIGWINYA mwene

RUSÜMO rwa MPONDA wa MURYAMA, abaku mutumba wa Kabago yatânze

ijanyé n'umutumba wa Kazeba, avuga yûk6 ari ukubêra hari inzeba nyTnshi. Agira

ati:

« lcatumye bûbaka amazu ya k6mfne i Kazéba ni uk6 ari

ahantu hakirûrutse, habona, ubundii bw6 hffwa Kazéba

kubêra hari inzéba (inyoni) nyfnshi zona amasaka5».

BlRANYURANA nawé nyéne yarashigikiye ico cîyumvïro, agira ati :

« mu Gitanga ni ahantu hacokéye, hakündél gutéga amâzl ».

M.N: Ik6mTne ya Gitânga y6 mû ntâraya Rutana iratândukanye na Gftanga y6 mur!

kom'ine Ryansoro intâra ya Gitega.

5K1GWINYA: umutumba Kabago, agacfmbiri Kabago,afisé imyâka92, J9/2/20 Il.
6 BIRANYûRANA: Umutumba NYAMABUYE, Agacïmbiri NYAMABUYE,afisé imyâka90, 2311120 II.

b. Rutana

k6mlne ya Rutana ihana urubîbe na k6mlne ya Bukëmba mu buseruko, na

k6mlne ya Giharo mu buseruko bushYra uburârüko, na k6mYne Mplnga- Kayove

mu burârüko, na Mus6ngati mu burârüko bushlra uburêngero, na KomYne

Buraza(iri mu ntâra ya Gltega) mu burêngero, hamwé na K6m'ine Gitànga mu

bumanuko.

1.1.3. Imitumba y'itôhôza

Murf iki gikorwa twàgize, amat6h6za menshi yak6rewe kumitumça itanu y6

mu mak6mlne ya Gitànga na Rutana. Iyo mitumba nay6 ni : Nyamabuye, Kabago,

COnda, Kazeba na Gaseri arf nay6 twàbanje kur6nderera insîguro y'îy6 amazina

yâyo yavûye.

a. Nyamabuye

Amat6h6za twàkoze kü nsigüro z'imitumba y'it6h6za, yarêrekanye k6

abenshi mu bàduhaye inkuru, bàhüriye kü sigüro zikurfkira:

Umutumba wa Nyamabuye uri mubuseruko bushYra ubumanuko bw'îk6mTne ya

Gitanga. Mu buseruko bwâwo hari Ruranga (umutumba w6 muri komYne

Bukëmba), mu bumanuko uhana urubibe na k6mlne Kayogoro, mu burêngero hari

umutumba wa Kïnzanza, mu burârüko nah6 ugahana urubibe n' imitumba y6 muri

komYne Bukëmba arfyo Busanzu na Muy6mbwe.

,Uwo mutUmba wïswé gutyo bivüye ku mwônga uhaca wïtwa Nyamabuye urfmwo

amabuye menshi kàndi k6 kü nk6mbe zâwo hàri ibiti vylnshi vy'ûbwôko

bw'iminyamabuye. VYÎTlzo Raphaël Mmushûbi Murasagisïga, GËNZABUKÉ

Grégoire Umlljîji hamwé na BUCUMI Jérome Umushûbi, bàrashigikiye iyo nkllru.

VYÎTIzo Raphaël, Umushûbi MurasagisTga, mwene BlRAKÂZE Agricole wa

MARÂNGO wa GÂSAGO ka SERAMA wa NKUBÀRA wa KÂBUGÉRE ka

MUHOZI, avuga ati:

« Igitûma uyu mutumba wîtwa Nyamabuye, bafatiye ku

mwônga

Aha l

Nyamabuye

Nyamabuye

warimwo amabuye

hari kandi ibiii

ménshi.

vyinshi

vy'imiNyamabuye bit6nzé kü nkombe z 'ûmwônga

Nyamabuye, ari nah6 iryo zina ry6b6 ryârak6motse.

Hatanguye kwitwa Nyamabuye mu myâka ya 1957­

1958, imbere yaho hitwa i Mukûzi hadakura inka

n'ibibondo, hahznduye izina abantu babonye yûk6

bishob6ka k6 bahaba. 1 Mukûzi hari hanini cane, hari

hagizwe n 'imitumba y 'ubu ya: Nyamabuye, Busanzu,

Muyombwe na Mûkuyo». 7

b. Kabago

Umutumba wa Kabago uherereye mu bumanuko bwa komlne Gitânga. Uhana

imbibe n' imitumba ikurikira:

Mu buseruko hari umutumba wa KTnzanza, mu burârüko hakaba umutumba wa

.Maramvya, mu bumanuko hari umutumba wa Rukobe, mu burêngero naho hakaba

umutumba wa Cünda, mu burêngero bushYra ubumanuko hari umutumba wa

Kabânga.

Umutumba wa Kabago rero, izina ryâwo ryàvüye ku mwônga wltwa Kabago uca

muri uwo mutumba. Iyo nkuru yahûriweko na KîGWINYA wo ku mutumba wa

kabago, NYAB:ËNDA Léonidas w'i Kabago, hamwé na KABÛRA Daphrose wo

ku mutumba wa Cünda.

7YYÎTTZO Raphaël. Umutümba NYAMABUYE, agacïmbiri Shêmbe . 9/7/20 Il.

NYABENDA Léonidas, Umushûbi-Mutanganwa, mwene BARAMPAMA wa

BÂGËNDA ba MBüNGlRA, wo ku mu tumba wa Kabago, agira ati:

«Kabâgo ni umwônga ucâ ng'aha muri uyu mutumba,

kandi waciye wftzrirwa umutumba wo=:!si.»

c. Cünda

Umutümba wa Conda uri mu burêngero bw'ûmutûmba wa Kabago, mu buseruko

hari umutümba wa Maramvya. Mu burârüko bush'ira uburêngero hari umutumba

wa Nyakuguma; Mu burêngero hari umutumba wa Gisenyi, mu burâroko hari

umusozi wa Dûri.

Kü nsigüro, abàduhaye inkurû bàgenda bahürirako, Cünda ryàvüye ku rûzi rw'itwa

Cünda ruhaca, rugenda rurazibukïra imisozi iruhanamiye. Ntawatânze insigüro

itandûkanye n''iyi. BARÜMBANZE André agira ati:

"izina ryii Cunda ryavuye ku rûzi rucâ hagaÎi muri uyo

mutumba gwitwâ Ciïnda. Sog6kuru yambâriye yûk6

urwo rûzi rwobâ rwîswé iryo ûna kubêra ruri hagati .

y'imis6zi ibiri Duri na Kâbago, rugénda ruracünda
, - ~ ~ 9ruca muntango zayo. ».

d. Kazeba

Amat6h6za twàkoze ajànye n'însigüro z'imitumba y'ft6h6za yerekanye yûko

iryo zina ryàvüye ko nzeba (inyoni mü mvugo y'igiha) zrgeze kuba ny'inshi

zikamara imirima.

'8 NYABENDA Léonidas (batazira MASENGE), umutùmba KABAGO, agacirnbiri Kabago. 30/1/20 Il
9 BARÙMBÂNZE André, umutumba Cünda, agacimbiri Cünda, J 9/4/20 Il.

NDIKUMWAMI Paul, Umushûbi wo ku mutùrnba wa KAzEBA, mwene

BASHÏNGWA wa BÎDEGEYE Agira ati:

«Data BASHINGWA yatubwïye yûk6 hakiri amashamba,

ngo ntawimbura ibiharage, amasaka eka n' ûbwïshaza

kubêra inzeba zari nyinshi kandi zona cane ivyo

biténva, ari nah6 havüye izina rya Kâzeba»'o

e. Gaseri

Umuturnba wa Gaseri, uri muri korn'ine ya Rutana, ugahana urubibe na kam'ine

Gitânga. Ku bantu twabajije ibijânye n'însiguro y'uwo mutumba, nUl n'ùmwé

yashaboye kutubwïra ic6 Gaseri risigûra n'îca ryoba ryâravûyeka.

Yaba NTEZIRlBA Barthélemy, Umushûbi w6 ku mutumba Gaseri, mwene

NYÀNDWI wa NDABATINYA, yaba Cïza Gilbert umujîji wa kuri uwd mutumba

Jlyéne, ntawatânze insiguro yâwo.

Muri maké, Imitumba yoDse twagizeka itohoza uka art itanu y'itiriwe

amazina y'inyoni, ay'ibiti, ay'îmyônga canké ay'înzûzi, kiretse umutumba wa

GASERl utashoboye kuronka insigOro.

Ak: Nyamabuye (umwônga), Kazeba (inyoni), Kabago (umwônga), Cunda (urûzi);

canké ku bwôko bw'ibiti vyari ko nkombe (iminyamabuye), ...

1.1.4. Imis6zi ibonéka (miremire), inzûzi n'imigezi biri mu karêré k'itôhôza

Muri iki gikorwa ntitw'ibagiye imisazi mlrenllre, inzûzi n' imigezi iri

mw'ïk6m'ine ya Gltanga ari naya itohoza rinini ryabëreyemwa. lyo misDzi, inzûzi

_canké imigezi, twayïyumviriye kugira iyo ntâra y'îtohoza imenyêkane gusOmba, na

canecâne mu kirïngo ca nôné.

10 NDIKUMWÂMI Paul, umutùmba Kazéba, agacïmbiri Kazèba, 12/6/20 Il

Mw'itohoza twàkoze hari imis6zi ya Ny6nzo mu bumanuko,Yaba, Nyagisambwe,

Nyakuguma, Kabànga na Kabago mu bumanuko bushïra uburêngero, Cînkwi mu

burêngero. Harih6 abàduha inkurù, bikab6neka nêza k6 imis6zi yàho hantu bayizi,

hakaba n'abàndi bïtiranya udutumba dutôdut6 n'imis6zi, ariko abo bàbaye baké.

Mu bàtanze inkurU bibonéka k6 bahàzi ni nka: KABüRA Daphrose, MINÀNI

Josias, NTIBASHlRÂKÂNDI Michel, KANYÊDONZI Cassien na NYABENDA

Léonidas (MASENGE).

1.1.5. Inzûzi n'imigezi bica mu karêré k'itôhôza

Mu ntâra y'Înkiko y'Ukumoso n'Ubunyambo twàgizemwô itohoza,

.abàduhaye inkurU bàratubariye inzûzi n'imigezi bica muri ako karêré, ariko

twîsünze canecâne inzûzi n'imigezi vyàgize ingaruka ku Bashûbi n6 ku yindi

miryango y'abarundi yahatuye, zâba nziza canké mbi. Tùmaze kubaza abantu

twàgizek6 amatohoza, twàrongeye turîshikira ah6 izo nzûzi n'iyo migezi biri.

a.lnzûzi

Inzûzi zica muri komine ya Gitànga twàsanze atari nyinshi cane ariko zirih6.

Izàshoboye kumenyekana zicïwemw6 imirwi ibiri.

Umurwi wambere ugizwe n'inzûzi zàgiriye akamaro abàhatüye. Aha twovuga

nka: Mutslndozi, Musasa, Cünda na Kabago, bavuga k6 bàyivomamw6 bakongera

bakarimira mu biyaya vyâzo.

-Umurwi wa kabiri ugizwe n'înzûzi zàbateye ingorane. Aha twovuga nka

Nyaganza rwàtwaye abantu batari bake n' imirima, hamwé na Bwînje ira,

rwàbateye indwâra y'ûmwîngo.

b.lmigezi

Icatumye dûshira mu mat6h6za yâcu imigezi, ni uk6 nay6 nyéne yagize

uruhâra rutarf rut6 mu buzima bw' Abashûbi b6 muri ako karêré k'it6h6za n'iYlndi

miryango y'âbarùndi yahâtüye. Iyo migezi icTwemw6 imirwi ibiri: hari imigezi

yabâfashij e kuhâba hakaba n' iyabateye 'ing6rane.

Mu migezi yabâteye ing6rane harih6 Kazâmâ. Ngo ntawahâca bugor6vye ahêtse

umwâna canké afise inda, ngo umwâna yacâ azîngama, inda °nay6 ngo

·ikamunyikiramw6.

Mur! make harabatêra ubwôba. Umugezi wa Rugabo naw6 ngo warâbatwâra

iy6 wüzuye imvura yâgüye. Umugezi wa Nyagatika ngo urakera kurya kw'ibitfka

vy'âmateke, amâzi yâwo ntâny6bwâ. Umugezi wa Nyâbitîmba na w6 ngo

ntuny6bwa kandi bugor6vye urakanya cane ku bury6 atawowuhonyoramw6.

Umurwi ugirâ kabiri ugizwe n'imigezi yabâfashije kuhâba. Aha tw6vuga: Mibaga,

Nyensato na Nyabwezi, bav6mamw6 amâzi y6 kunywâ. Nyensato, Mugonera na

Nyagat6ke yari ifise ibiyaya barimiramw6. Iyo nkurù yahûriwe k6 na

KIOWINYA, KANYÊDONZI na vyfrÏzo. Il

1.2. Imiryango yahâtüye n'Îngéne yabânye n'âbandi barundi

Mukarêré twagizemw6 amat6h6za, ntitwlbagiye kubaza tubaririkiza imiryango

yatûye h6 n'îngéne Abashûbi babanye nay6. Nâh6 abatâri bake twasanze bâtTbùka

imiryango yâb6, iy6 twashoboye gusarüra ni iyi:

1.2.1. Ku mutumba wa Nyamabuye

a) Mu gacTmbiri Nyamabuye hari imiryango y' Abajîji, Abahoro, AbashTngo,

Abaragâne, Abanyâkarama, AbahTnda, Abacaba, Ababanga.

Il VYÎTTzo Raphaël, umutùmba NYAMABUYE, 11/7/2011

b) Mu gaclmbiri ka Shêmbe hari Abahoro, Abab'imba, Abajîj i, Abaraza,

Abavumu, Abahlnda, Abashoma, Ababanda, Ababanga, Abats'indagire.

1.2.2. Ku mutumba wa Kâbago

a) Mu gacImbiri Kabago hari Abajîj i, Abasambo, Abacaba, Abashlngo; Abas'indi,

·Abaragane, Ababanda, Abarishi, Abaremëra, Ababîbe.

b) Mu gaclmbiri Mwaklro hari Abajîji, Ababanga, Abas'indi, Abaragane,

Abashlngo, Abah6ndongo, Abanyakarama.

1.2.3. Ku mutumba wa Cünda

a) Mu gaclmbiri ka Cunda hari Abab'imba, Abacaba, Abahima b' Âbacaba,

Abaziblra, Abashlngo, Abaragane.

IKIGABÂNE CÀ KÂBIRI:

AMÂMÜKO Y'ÂBASHÛBI BO MU BUNYÀMBO N'ÂBO KÜ NKÎKO
.y'UKUMOSO

2.1. Uk6 abatôhôji bavuga ku mâmüko y'imiryango

Imbere yûk6 tuvugâ ibijânye n'âmâmüko y'Âbashûbi b6 mUrl ako karêré,

twàbanje kuraba ivyànditswe kü nk6moko y'imiryango.

lB NTAHOKAJA 12 yarâtanze icîyumvlro c'înk6moko y'imiryango imwîmwé.

Avuga yûk6 hari ah6 izina ry'umuryango ryerékana amâmüko, iy6 bàje bâva.

Atanga akarorero k' Âbajîji n'Âbashûbi. Avuga yûk6 iyo miryango yobâ yâje ivâ

mu Bujîji n6 mu Bushûbi, muri Tanzaniyâ y'ubu.

MWOROHA 13 (1977), yasângiye icîyumvlro na J.B. NTAHOKAJA (1978),

yatânze akarorero ku miryango: y'Abahânza n'Abanyâkarâma. Ishob6ra kubâ ifise

amâmüko ku bantu bazwi muri kàhise ku mazina ya RUHANZA na
. ,

NYAKARAMA.

[Lina ry'ûmuryango rirashob6ra kàndi kuvâ ku muntu wa kera. SAMBEEK

(1950)14 , avuga k6 umuryango ushob6ra gusangirwa n'âbahutû n'âbatütsi kàndi

bâdasangiye uw6 bàkomotsek6. Ngo birashika kàndi k6 imiryango ibiri idasâ ifitâ

izina rimwé kubêra ab6 bàkomotsek6 bàri bâfise amazina asâ ariko atâco bapmna.

Ngo mu mihîngo idasâ, umuryango umwé urash6bora kubâ uw'âbatütsi ariko

muyIndi mihîngo uwo muryango ukaba·uw'âbahutu.

ROZIER (1973) 15, avuga yûk6 ivy' imiryango (clans) bivugwâ n6 mu bIndi

bihugu, atanga akarorero k6 muri Irlande n6 muri Ecosse.

12 NTAHOKAJA J.B, lmigenzo y'ikirundi, Bujumbura, UB, 1978, p. 8.
14MWOROHA E., op.cit., p. 40.
14SAMBEEK (J.V.), Croyances el coulumes des Baha, T2, 1950
15 ROZIER CR.), Le Burundi, pays de la vache el de lambour, la presse du palais royal, Paris, 1973, p. 62 et 63.

Umwanditsi BOURGEOIS 16. avuga k6 dushob6ra kandi gusânga umuryango

umwé mu bihugu vylnshi. Atanga akarorero ku muryango w' Abega dusanga mu

Rwanda n6 mu Burundi.

Mu Burundi na h6 nyéne, kuva kera imiryiingo yamyeh6 kandi yari ifise

ikibànza kinini. Mu mat6h6za twàgize ku bisata vy' Abashûbi b6 mu Bunyambo n6

kü Nkîk6 y'Ukumos6, twasanze hari Abashûbi, Abashûbi-Barasagisïga hamwé

n'Abashûbi-Batanganwa.

Umwâna akfri mut6, abavyêyi baramubwîra umuryango arimwo agakura awûzi,

mberé akamenya n'îvy6 uwo muryango ugëndérak6. Kimwé mu vyemeza yûk6

umuryango wari intîbagirwa mu barundi, ni imylbutsa n'amazfna y'abantu.

Uturorero :

- « Umwami akubaza umuryiingo ntakubaza ivy6 wariiriye »

- « Umuryiingo uva ku muryângo »

- « Umuryiingo uryoha uryâna »

- « Umuryiingo uragurana »

- « Umuryiingo urakurya ukagûherana ».

Iyo mylbutsa y'ikirundi irêrekana yûk6 umuryango wari ishïngiro

ry'akaranga k'Uburundi hâba ibwàmi cânké mu banyagihugu. Amazfna bita abana

na y6 nyéne yarêrekana yûk6 umuryango utari usânzwe. Aha tWQvuga nka

Muryango, Nakumuryango n'ayandi.

Umwlbutsa wa mbere wërekana yûk6 umwami yItah6 cane umuryango umurundi

weDse yavamw6. Umwlbutsa wa kabiri wërekana k6 umuryango utava kure, kàndi

k6 abasângiye umuryango baba nk'abasângiye inzu n'umuryângo. Umuryango

ushimikiye kü nzu. Imylbutsa ya gatatu na kane yërekana k6 mu muryango

hashob6ra kubamw6 indyarya, ink6zi z'ikibi.

16 BOURGEOIS (R.), Banyarwanda et Barundi, TI, Religion ey magie,lnstitut Royal Coloniale Berge,Bruxelles,
1954,4 vol.



25

UmwIbutsa wa gatanu wërekana yûk6 iy6 hagizé umuntu agi rira nâbi uw6

basangiye umuryango, ivy6 yononye bitarihwa vyose. Uwâwé akûrïye nâh6

wïtwâra muragumana. IkIndi twovuga ni uk6 Uburundi bugizwe n'îhûriro

ry'imiryango, umuryango na w6 ukaba ihûriro ry'abantu, bâba abasangiye amaraso

kuri ba sêkûruza bàbayeh6, baba abItirlrwa amazina y'âh6 ba sêkuruza bàje bava,

canké ku muntu aUbûkwa nêza canké atàbayeh6.

Twîsunze ivy6 twàbonye abanditsi b'ibitabu bàvuze ku bijânye n'înk6moko

y'imiryango, twîsunze kàndi, ivyIgwa twabonye mw'ïshüre canecâne icIgwa

c'amazina y'ûruharo (Onomastique) n'icIgwa c'imic6 n'akaranga (Anthropologie

culturelle), 17twotondeka umuryango mu ntâmbwé ziné zikurikira :

Intâmbwé ya mbere: Umuryango ugizwé na Sêrug6 na Inarugo n'âbâna.

Intâmbwé ya kâbiri: ni intâmbwé ya mbere hïy6ngërak6 abo mu muryango

w' ibugabo gushika kurî ba sêkûru na bas êkûruza.

Intâmbwé ya gâtatu: umuryango ugizwé n'abantu basangiye izina ry'ûmuryango,

bâba abasângiye amâmuko cânké bat~yasângiye. Akarorero: Abashûbi, abajîji,

Abahânza, Abanyakarama, Abahondogo, .....

Intâmbwé ya kâne: umuryango ugizwé n'abantu bagïyé hamwé .bakîyunga

bagahéza baklyita izina, umwé wëse aba afise umuryango avamw6, ujanyé

n'întâmbwé ya mbere, ya kabiri eka mberé n'îya gatatu.

2.2. Amâmüko y' Âbashûbi bo kü Nkîko y'Ukumoso n'icatumye bîmuka

Nk'ûk6 tubimenyéreye mu Burundi mberé n6 mu bIndi bihûgu, umuntu

wëse arafise iy6 yàmutse, n'âh6 yoba yavukiye aho hantu, birash6boka k6 sé

cânkéba sêkûru, canké basêkûruza b6ba bâje aho hantu bavuye mu yIndi mihîngo.

Ivy' ûkwîmuka rër6 biba bifise imvo ibonéka y'îc6 baba baglye kurondera.

Umüntu arashôbora kwîbaza iyô Abashûbi bô mur! iyo ntâni bakomotse, ingéne

bahashitse n'îcabazanye. Abashûbi bô 'mur! ako karèré twabashize mu mirwi itatu:

Abshûbi atarlndi shâmi bavüykô, Abashûbi Barasagislga n'Abashûbi-Batanganwa.

* Inkomôko y'Abashûbi Barasagisiga

Abô twagizekô itohoza bàtubariye yûkô lryO zma ry'igisatâ

c'Abarasagislga ryavüye ku müntu wô mu muryango w' Abashûbi yltwâ MUROZI,

wô mu klnjana ca cumi n'umunani. Ngo ibugânwa, barikô barahiganwa bîga

kurâsa, ngo yarârashe igislga cari hejuru cane mu gicu arakigema kirakoroka.

Ngo guhèra ico gihe, abamukomotseko boDse baclye bîtwa Abarasagislga.

BIRAKAZE Agricole, Umushûbi-Murasagislga, mwene MARÂNGO agira ati:

"Uwatânguye kwïtwa Umurasagiszga yari MUHOZl. "

Arongera ati:

"INARDNDO, mushiki wa s6gokûru GASÂGO,.

yararashe umwampi barik6 baratebanwa n'abiindi, yari

mu kiyaya ca Ngabwe, agema urukwâvu rwari mw'Ttaba

rya Ngabwe, muri komfne Sanga, inâara ya Bûruri, iragi

riba rirakomeye. ,.

Mu gushika aho ku mutumba wa Nyamabuye, Abo Bashûbi-Barasagislga

ngo bazanywe n'ukurondera amatongo yagutse. VYÎTlzo RaphaeDI, Umushûbi­

Murasagislga, yazânanye na sé wîwé BIRAKAzE, avuga ati:

« Jëwé VYÎTlzo Raphaël, mba ku mutumba Nyamabuye,

agacïmbiri Shêmbe, nlmutse mva ku mutumba wa Nyabikënke,

agacïmbiri Nyagatagara, mu ntâra ya Gitega, itango tvlJobamwo

ryiiraze ntiryaba rikidukwïra hanyuma turfmuka. Nazananye na

dâta tûje kurandera ifango ».18

18VYÎTÎZO Raphaël,Umushûbi-Murasagisïga, umutumba Nyamabuye, 15/9/20 Il

Nk'ûk6 BlRAKÀZE Agricole yYmutse kubêra yarôndera itongo, abàduhaye

ïnkurU nka boDse, bYmutse kubêra barondera amatongo yagutse kandi yoba améra

gusumba ay6 bahoramw6. Aha twovuga nka BlRANYURANA, yYmukiye ku

mutumba wa Nyamabuye avûye ku mutumba wa Kabago. VYÎTIzo Raphaeël na

BUTOYI Fabien bYmutse bakwirikiye sé BlRAKÀZE Agricole, bava mu Ryansoro

baja i Nyamabuye.

Turetse abo bashûbi bYmutse kubêra amatongo, hari n'abandi bYmutse bîvuye

ku ntwâro y'umukazo y'abatware batwara aho hantu. Aha twovuga BINDARlYE

Lazare, Umushûbi, yYmutse avaku 1!1utumba wa Nyakuguma agaclmbiri ka

Gahangaza, yYmukiye ku mutumba Nyamabuye, agaclmbiri ka Shêmbe, hamwé

n'abahungu bîwé ad b6 NITERÉKA Frédéric na BUCUMI Jérôme.

}3IINDARlYE Lazare agira ati:

«Nfmutse mpûnga imikobeko yimb'ishwa n'umutware

SÎZIMWE, yaradukubita cane,

RUJAGAGA; uyo mufundi

hari ku mufundi

ubak'isha znzu

z 'ibigwati. Yarakora ikibi cane, n'îyo wahamvye
~ ,

uwawe yîtavye Imâna, uyo mutvvare

yaramukuzurisha ngo wamuhamvye nâbi. Nahûnze
• ~ , , T_-'- 19zntwaro y umultUzo».

2.). Amâmüko y' Âbashûbi b6 mu Bunyambo n'lditumye bÎmuka

*Ink6moko y' Âbashûbi-Batanganwa

Abo Bashûbi bavuga yûk6 ubwa mbere bari Abashûbi nk'abandi. Icatumye

bîtwa Abatanganwa, ngo vyavuye ku klntu cashitse ibwàmi. Ngo ku kirrmba

harahÎye inzu, indûru ziravuga. Abashitse gutabara ubwa mbere ngo babaye ab6

Bashûbi. Guhêra ico gihé ngo baclye bîtwa "Abatanganwa batanganwa gutabara".

19 BINDARIYE, umutLimba NYAMABUYE, 15/9/2011.



28

KIGWINYA, Umushûbi-Mutanganwa, mwene RUsOMo rwa MPONDA wa

MURVÀMA, w6 ku mutumba wa KABAGO, avuga ati:

«Umutanganwa wa mbere yabâye sé wa MUR YAMA, sé wa

s6gokuru MPDNDA. Hiihïye inzu i bwiimi, wé n 'âbfwé ngo

baba aribo batabâra, abiindi bâtarâhashika. Guhêra ico

gihe, abo Bashûbi biicïye bîyita Abashûbi-Batanganwa

b -, b 20atanganwa guta ara».

Twîhweje iyo nkuru yatânzwe, yaba BlRAKAzE canké KIGWINYA,

·birash6bora kuba ari vy6, ariko ku Batanganwa, izina rya sé wa MURYÀMA,

umwàmi n'igihe, ntibàshoboye kuvyïbuka.

Ku bijânye n'ûkwîmuka, Abashûbi b6 muri ako karêre, bamwé bavuga k6

bàmye ngàho nyéne kuva kera ariko abàndi bàkomotse muri Komlne MPîNGA­

KAVOVE, ku mutumba wa Nk6ma ya Banege, mu ntâraya RUTANA. Abo

bàvüye ahàndi bavuga yûk6 bàzanywe n'amatongo yagutse kàndi amera gusumba

ay6 bàvüyemw6.

KIGWINYA, Umushûbi-Mutanganwa, w6 ku mutumba wa Kabago, sékuru

wîwé MPONDA ylmutse ava ku mutumba wa NKOMA ya Banege, mUrl komlne

Mplnga-Kayove, igihe b'imukiyek6 ntiyacîbutse ariko ngo bàrondera. amatongo

amera.

BARUMBÀNZE André na NYABENDA Léonidas batazîra MASENGE,

Abamushûbi-Batanganwa, bàvukiye ku mutumba wa Cünda, agacïmbiri Cünda,

ik6m'ine ya Gitànga, intâra ya Rutana.

20 KIGWINYA, umutlimba Kabâgo, 19/19/2011

Mu matohoza twàkoze, nâh6 abo Bashûbi Batanganwa bavugak6 bôb6 bàmye

ngaho, bafimutse bava ahandi, twîtegereje ubucutf bw'amaraso bafitaniye

n'umuryango wa KiGWINYA w'imutse uva Nkoma, dusanga na b6 nyéne bôba

bafise ink6moko ku mutumba wa Nk6ma, ba sèkuruza bâbo boba bâhaje mu

kirïngo ca kèra. Twîsünze inkuru zàtanzwe mu gihe c'îtohoza, turash6bora gushîra

ink6moko y'abashûbi b6 mud ako karèré mu mirwi itatu:

.a) Umurwi wa mbere, ugizwé n'Abashûbi b'Abarasagisïga, bafise lClvugO:

« Ndagukünda nk'Umurasagisïga», bakomotse mud komlne Ryansoro mu

ntâra ya Gîtega, bâje kurondera amatongo yagutse kandi amera gusumba,

baserukiwe n'ùwahashitse ubwa mbere ad we BIRAKAZE Agricole, mwene

MARÂNGO wa GAsAGO ka SERAMA wa NKUBARA wa KÂBUGËRE ka

MUHOZI, yazananye n' abahungu bîwé ad bo VYÎTïzo Raphaël na BUTOYI

Fabien.

b) Umurwi wa kabiri uglzwe n'Abashûbi b'imutse bava ku mutumba wa

Nyakuguma, agacïmbiri Gahangél;za, komlne Gitanga, intâra ya Rutana,

baserukiwe na BÏNDARlYE Lazare, yahashitse ubwa mbere, mwene

NTÂBÀNGANA wa KAGOMA ka NTAHÏNDWA, bafisé- icîvug6:

«Ndagukünda k 'Abashûbi bazira gushümba bo kwa Ntayagâ abiri)), blmutse

bâza i NYAMABUYE, bahünze intwâro y'umukazo y'umutware STZIMWE

yatwârira umuganwa BUJËNJEGERI ku mwami MWAMBUTSA

BANGIRlCÊNGE. Aha twovuga: NITERÉKA Frédéric na BUCUMI Jérôme.

( abahungu ba BINDARlYE, bàzananye na sé).

c) Umurwi ugîra gatatu woba waje uk6moka mur! komlne Mplnga-Kayove, ku

mutumba wa Nk6ma, wasérukiwe na KiGWINYA mwene RUSÛMO rwa

MPONDA wa MURYAMA. Bafisé icîvug6: « Ndagukünda

nk'umutanganwa », Bazanywe n'~matongo. Aha twovuga Abashûbi bose

b' Abatanganwa, bâba ababa ku mutumba wa Cünda, bâba ab6 ku mutumba wa

Kabago, bâba ab6 ku mutumba wa Kazeba hamwé n'âb6 ku mutumba wa

Gaseri.

Tumaze kwûmva k6 Sèkuru wa KIGWINYA yajé ava i Nk6ma hanyuma,

yaba NYABENDA Léonidas n'incuti zîwe, yaba BARÜMBÂNZE André, yaba

BIRANYURANA n'âbîwe, yaba NDIKUMWIMI Paul, abo base bakaba ad

.incuti za KIGWINYA kandi bakaba ad abashûbi-batanganwa, turavye kandi k6

KIGWINYA ad wé afisé imyâka mylnshi kandi sèkuru akaba ad wé yavûye i

Nk6ma, biboneka k6 abo Bashûbi-Batanganwa bafisé ink6moko y'î Nk6ma, kandi

boba bâzanywe n'ukurondera amatongo amera kandi yagutse.

Harih6 n'abàvuze yûk6 h6ba harih6 n'Âbashûbi b6 mu bwôko bw'abatOtsi

ariko ntibashoboye kwèrekana ingéne vyagenze kuk6 Abashûbi basanzwe bari mu

bwôko bw'abahutu. KANYEDONZI Casien avuga yûk6 umuryango w' Âbashûbi

urimwo ubwôko bubiri: ubwôko bw'abahutu n'ûbwôko bw'abatUtsi.

Yatânze akarorero k'umugoré wa BUGOHOGO yHwa NDIMUBANDI Yudita, w6

ku mutùmba Nyamabuye, agacTmbiri Busango, yarapfüye; adko iyo nkuru

ntiyany6roheye gutohoza, kuk6 uyo mugoré yad asânzwe yaje kwùbaka aho hantu

avûye mu Bututsi. Ngo yava mu Mugamba.

2.4. Ingéne Abashûbi bo kü Nkîko y'Ukumoso n'âbo mu Bunyambo

bahashitse

2.4.1. Abashûbi bo kü Nkîko y'Ûkumoso

N âh6 baca umugani mu Kirùndi ngo:"lnyoni iguruka yisûnga igiti," harih6

Abashûbi batUye muri ako karèré bîsunga abandi barundi, hakaba kàndi n'abahaje

atawe bTsûnga. Mu bashûbi bahatuye bafise ab6 bTsûnga, hari BlRAKÂZE

Agricole Umushûbi-MurasagisTga, ari kumwé n'abahungu bîwé ari bo ·VYÎTlzo

-Raphaël na BUTOYI Fabien. Yashitse i NYAMABUYE mu 1975, ko ntwâro ya

MICOMBERO, yagérereye mw'ltongo ry'uwItwa MUNÂBA, uwo na wé yari

yahOnze urwîmo rw6 muri 1972.

Yàkiriwe n'uw'itwa MlHARÉ Emmanuel hamwé na MPITARUSÜMA Vénérand

batazîra NYABABA b6 mu muryango- w' Âbahoro. Turetse abo Bashûbi bàr6nse

ababâkïra, abàndi ntâwabâkiriye. Aha tw6vuga nka BlRANYURANA, Umushûbi­

Mutanganwa, atari umutwàre y'itwa VYUNGA yamwêretse ah6 aca agasâgo (ah6

.yubaka), ntawamwâkiriye. Yashitse mu 1970, yashikiye mw'it6ngo ry'uwltwa

KIBüNDI, yari yahTmutse agênda mu gacTmbiri ka BUSAGA ku mutumba wa

KINZÂNZA, iryo t6ngo yari yârigaye; ni wé yahagerereye ubwa mbere mu

Bashûbi kàndi nta we bàzananye, uwajé amukwirikira yari KANYUGUNYUGU

w6 mu muryango w' Âbajîji. UwLindi ata wamwâkiriye ni BÏNDARIYE Lazare,

yazananye n'abahungu bîwé ari bo NITERÀKA Frédéric na BUCUMI Jérôme.

Yashitse ku mutumba wa NYAMABUYE mu 1958. Yazananye na

NYABWÂNGO, NDABÀHARIYE, MIKÜMBI, BAZIRl na RUSURIYE Marc.

Nta muntu yamwâkiriye, yashikiye mw'Tt6ngo ry'ishamba ata wari bwârfbemw6.

2.4.2. Abashûbi bo mu Bunyambo

Mu Bunyambo hagwTriyey6 Abashübi-Batanganwa. Mu Bashûbi b6 muri ako

karêré harimw6 na h6 nyéne abàr6nse ababâkTra hakaba n' abatàbar6nse.

IVIPONDA, Sekuru wa KlGWïNYA yajé ava ku mutumba wa Nk6ma ya Banege.

Yashikiye ku mutumba wa Cunda ariko ntâ wamwâkiriye, yashikiye mw'Tt6ngo

ry'ishamba. Na BARÀMPAMA sé wa NYÂRËNDA Léonidas, Ylmukiye ku

mutlmba wa Kabago avûye ku mutlmba wa Cunda, yashikiye mw'it6ngo

ry'ishamba, nta muntu yarônse amwàkTra.

BURAZlKA, sé wa KIRAHAGAZWE, ylmutse ava ku mutumba wa

Cunda, yTmukira ku mutumba wa Kabago, mu gacTmbiri ka MWÂKÏRO. Yàkiriwe

n'umutama yTtwa GISHWAHûNGA w6 mu muryango w' Âbarishi, ab,a aramuha

élho aba imbere yûk6 yubaka inzu yîwé.

Turab6na yûk6 Abashûbi, bâba ab6 ku Nkîko y'ukumos6, bâba ab6 mu

Bunyambo, harimw6 abàr6nse ababâkïra hakaba n'abatàbar6nse.

Abatar6nse ababâkïra ni nka BlRANY0RANA, BIlNDÂRlYE Lazare,

KIGWINYA na NTEZIRlBÂ Barthélemy. Abakiriwe nabo ni nka BlRAKÂZE

Agricole, BARÂMPAMA, Sé wa NYÂRENDA Léonidas (batazîra MASENGE),

'hamwé na BURAZIKA, sé wa KlRAHÀGAZWE.

2.5. Ingéne Abashûbi bo kil Nkîko y'Ukumoso n'âbo mu Bunyambo babanye
n'iyindi miryango y'abariindi

Imibâno y'abo Bashûbi n'iy'indi miryango y'abarundi, twayishize mu

mirwi ibiri. Umurwi wa mbere ugizwe n'imibâno vy'iza, umurwi wa kabiri na wo

ukagirwa n'imibâno itarl myïza.

2.5.1. Imibâno myïza

Abaduhaye inkuru batubwïye yûko yarî myïza, ivyo bikerekanwa n'îngéne

bahana abageni, ingéne bagabiranira inka, ingéne bamariranira imanza,

'bagafashanya no mü ng6rane.

a. Uguhâna abageni

Abashûbi bo mur! ako karêre twagizemwo it6h6za batubwïye yûko a13

muryango n'umwé badahana abageni. Imiryango twashoboye kumenya yahânye

abageni n' abo Bashûbi ni iyi ikwirikira :

Mu Bashûbi Barasagisïga

Hari imiryango: uw' Âbahoro, uw' Âbarazi, uw' Âbajîji, uw' Âbashûbi,

uw' ÂbashTngo, uw' Âbaranga, uw' Âbab'imba n'ûw' Âbarishi.

Mu Bashûbi Batanganwa

Hari imiryango: uw' Âbashûbi, uw' Abarishi, uw' ÂbashTngo, uw' Abarazi,

-L1W' Âbahoro, uw"Abahânza, uw' Âbab'imba, uw' Âbaremera, uw' Âbas'indi,

n'ûw' Ababibe.

Mu Bashûbi atari ishami

Hari uw' Âbahoro, uw' Âbashûbi, uw' ÂbashTngo, uw'Abajiji, uw' Âbarazi,

uw' ÂbabTmba, uw'Âbanyâkanima n'ûw'Âbaragâne.

b. Ukugabiranira inka

Abo Bashûbi ngo baragâbiraniye nkâ n' iylndi mlryango yahâtuye. Aha

tw6vuga nka BlRAKAzE Agricole, Umushûbi-MurasagisTga, wô ku mutlimba wa

Nyamabuye, yagâbiraniye na SÊNTOTO, Umushoma, wô ku mutumba

Nyamabuye nyene. Abaduhaye inkuru batubwïye kandi kô BlRAKÂZE yagâbiye

inkâ MPITARUSÛMA Vénérand, Umuhoro wô ku mutumba Nyamabuye.

VYÎTÏZO Raphael Umushûbi Murasagisïga wô ku mutumba Nyamabuye,

yarâgabanye inkâ kwa MPITARUSUMA Vénérand. SÎNGWARARE, Umuvumu

wô ku mutumba NYAMABUYE, yarâgabiye inkâ BlRAK.ÂZE, Umushûbi

Murasagisïga. Iyo nkuru yatânzwe na BlRAKÂZE, NTIBASHlRÂKÀNDI na
, -, 21

BUTOYI Fabien...

C. Ukumariranira imanza

Mu Bashûbi bô mur! ako karêré k'ft6h6za, abaduhaye inkuru batubwïye kô

harimwo abafise umutima w'ugufâshanya na canecâne mu kumariranira imanza.

BlRAK.ÂZE Agricole, Umushûbi-Murasagisïga, ngo adâshitsé kwa

NTIBASHlRÂKÀNDI Michel, wô mu muryango w' Âbahoro, ngo urubanza

ntirwatangura, ngo ni wé yavuga ijambo. VYÎTlzo Raphael, Umushûbi­

Murasagisïga, yarâfashanya cane imanza na SÊNTOTO wô mu -muryango

w'Âbashoma. BïNDARIYE Lazare, Umushûbi, yârafashanya imanza na

HAMENYIMÂNA wô mu muryango w' Âbajîji. Iyo nkuru twayihawe na
v - ~ - 22

BIRAKAZE Agricole, BINDARIYE Lazare na VYITIZO Raphael.

21 BUTOyj Fabien, umutumba NYAMABUYE,4/10/2011

22 BlRAKÀZE, BINDIRlYE, VVÎTÏZO, umutumba Nyamabuye, 22/9/20 Il

NYARENDA Léonidas, Umushûbi-Mutanganwa ngo yarafashanya imâza

akongera akagemuriranira na KAGOMA Athanase w6 mu muryango w' ÂbasTndi.

Iyo nkuru twâyihawe na KiGWINYA hamwé na NYÂRENDA Léonidas.23

2.5.2. Imibâno itari mYlza

Mu mugani w'ikiriindi bavuga bati: «nta nyambo ibura agahonzi ». Mu

mibâno y'âbo Bashûbi, ngo hârabâyemw6 abafigënjeje nêza. Aha twovuga nka

KlGWïNYA, ngo yavùba urubura rukônona indimo z'ababânyi. Na sêngé wa

BlRANYÜRANA yitwa RYÛMANYE, ngo yararoga ab6 mu muryango arfmwo

hamwé n'ababânyi bîwé, ariko ngo nta ntambara z'ukwîhorahorana zâbayeh6.

23 KIGwÏNYA, NYABENDA Léonidas, umutûmba, KABAGO, 25/10/1011



35

IKIGABÂNE cA GATATU:
IMICO N'IMIGENZO VY' ÂBASHÛBI BO MU BUNYAMBO N'ÎV'ÂBO

KÜ NKÎKO Y'UKUMOSO

Nk'ûk6 tubisanga mü ntâni zose mberé n6 mu bIndi bihugu, nta bantu

babah6 bâtagira ikibaranga, amatêka bagëndérak6 mberé bakayûbaha

bakanayubahiriza. Abashûbi b6 muri iyo ntâra yak6zwemw6 ivyIgwa, barafise na

b6 nyéne imic6 n'imigënzo ibaranga, yaba iy6 bIsângije cânké iy6 basangiye

n'abandi barundi batari muri uwo muryango. Kubêra yûk6 icIgwa twakoze kitàri

ic6 kugereranya umiryango n'iyIndi mu vyerekeye iyo mic6 n'fmigënzo,

twHwararitse ivyerekeye abashûbi b6 muri ako karêré.

3.1. Ibimazi hamwé n'ibiterékerwa vyâbo

3.1.1. Ibiterékerwa

Ku bijânye n'îvy6 baterekëra, BlRAKAZE Agricole avuga yûk6 iwabo

yarutse ab6na sé wîwé atérekëra intama nyamwêro (intama yëra itagira irIndi

bara na rimwé, ikaba ikigigwamâna). Ngo yaraterekëra kandi n'înka yItwa

inywerwa, ari y6 bIta inka y'abakuru. Amata yâyo yanyôbwa n'âb6 i muhfra

gusa, hagize uwundi ayanywa, iyo· nka ng yaca ihumana. Itabayé ingümba,

amabêre yâyo ngo yaragegenuka agacîka. Ku bijânye n'akamaro ivyo biterékërwa

vyari bibafitiye, avuga yûk6 vyatuma baramba kandi ba&gakomera,

·uwutâbiterekëreye yarazIngama n' ugupfa agapfa.

BlRANY0RANA, w6 ku mutlimba NYAMABUYE, yatérekëye ingeyo. Ingeyo

ni urusâto rw'agakôk6 bita inkomo rwakorëshwa mu kubandwa canké mu

gutérekëra. Yaraterekëra mguru. (utubuye dutôdut6 baterekëra tukaba

ikigereranyo c'Îmâna). Yarâterekëra kandi n' impiizu z'ibiti hamwé n'impené.

Mu gutérekëra, ngo bafata intama y'întagari, y'îbara ryëra, bagafata n'fmpené

y'isuguru, bakabishira mü nguru mu gihe c6 gutérekëra, bôngera banywa amayoga.

Avuga ati :

« Jëwé naraterekëra ingeyo, kandi narf mfise zibiri,

naraterekëra intama y'ûmwêro n'impené. Intama

y 'ûmwêro yaja mu nguru iri kumwé n'impené imwé,

kandi intama yaba ari intagari» 24

RUNYEGERl, sekuru wa KlRAHAGAZWE yatérekera ingeyo, inguru hamwé

n'Îsato. KIRAHÀGAZWE Avuga yûk6 IVYO bâbiterekera kugira ngo ntibârware

kândi ntibazïngame.

MPDNDA, sekuru wa KiGWïNYA na wé nyéne yarâterekera imâna z'amabuye

arizo bHa inguru, agatérekera isato, agatérekera ingeyo, agatérekera n'ibiti

vy'imirinzi bâbandirwamw6.

KIGWINYA agira ati:

« Sogokuru MPDNDA yari afise imâna z 'amabuye bïta

inguru. Yaraterekëra isato, ikavyagarara muri nya

mâna z 'amabuye, utâzi iyo ivuyé. Yaraterekëra ingeyo

bambara ku mutwé bagomba kubandwa, agaterekëra

n'ibiti vy'imirïnzi bita imigumya, babandirwamwo

Yaraterekëra kandi umûnyu w'igishïnga, bawïta ngo ni

ikimasa c'ûmuryango. Mu gihe c'ûkubandwa, uwo

~ , b v b 25munyu nt wo aga ura».

Izina mguru, ngo ryavüye ku kü/ntu basangamw6 ayandi mabuye

yîyongereyemw6, bâtazi iy6 yajé avâ, bâvuga yûk6 yagurukiyemw6, ad na h6

hâvüye izina inguru.

'4 •- BIRANYURANA, umutuùmba NYAMABUYE, 23/12/2011
25 KIGwINYA. umutùmba KABAGA,24/12/20 Il

3.1.2. Ibimazi bambara

Ku kijânye n'ibimazi bambara, NTIBASH1RÂKÀNDI Michel w6 mu

muryango w' Âbahoro, aba ku mutumba wa NYAMABUYE, avuga k6

*BINDÀRlYE yakûnda kubandwa, agaterekera n'întézo (batega urutézo). Urutézo

rwakorwa mu dutamyi tw'ibishakara vyümyé, bigumagumye, vy'inyuma,

barakûramw6 turya tw'imbere duh6bah6ba, bakag6nda utwo dutamyi (udushishwa

twümyé tw'inyuma). Uwuvyâye kabiri yambara tubiri, uwuvyâye gatatu yambara

dutatu. Ngo twatuma bakomera hanyuma tukamenyesha abantu incuro

uwutwâmbaye yaba avyâye.

Abo Bashûbi ngo bari bafise n'ibimazi bambika abâna b'amazina anyo

mazima y'imiziha, na vy6 ni ibi bikudkira:

1°Agahoro: kambikwa KABÜRA ariwe MIBÛRO. Uyo mwâna yHwa iryo zina

yaba agira gatandâtu, ngo yad imbûri, integûza y'umuz.o w'âbâna

b'imiziha.

'2° Uruslmbi: rwambikwa NYANDWI ad we RWASA. Ayo mazina bayIta

umwana w'indwi.

30Akayagavu: kambikwa MINÀNI ad we MlHARÛRWA canké MIBARûRwA

canké MIBÂRURO. Ayo mazina bayIta umwâna w'umunani. Ngo

yerekana k6 umuvyêyi yaba agéze ku gihariiro kibonéka. Umuvyêyi

agezé ka mvyâro umunani yaba afise igihagararo n'îcûbahiro mu

muryango.

4° Akayugi: ryambikwa NYAwENDA ad we NYAWÀKÏRA ad we BUc:ËNDA

canké RWENDÂ canké BWENDÂ. Ayo mazina bayIta umwâna

agira icenda.

ad we MAKOBERO an we

NDARISHIKANYE canké NDARISHIKIJE. Ayo mazina bayïta

abâna bagira
, .

cuml. Bamw"ïta NDARISHIKIJE canké

NDARISHIKANYE kubêra ad abavyêyi baké bavyara gushika

kw'Icumi. Bamw"ïta MAKOBERO kubêra bamwambika agacumu,

ari ryo k6bero.

60Urukûbo: rwambikwa MISÂGO, GASÂGO ari we BUSÂGO. Ayo mazina yitwa

abâna b'îcumi na rimwe. Ngo ni igiharuro kimwé gisaga kw'Tcumi

(kirenga kW'Icumi).

Mu vy'ûkud, dusanga ibimazi abo Bashûbi bambika abâna bâbo bihOriwek6

n'iylndi miryango y'abarundi. Umwâna w'îzina w6se yatégerezwa kugira ikimazi

kimuklngira, yIshângije, kijanye n'îzina ryîwé ry'umuziha. Kimutandukanya

n'ayandi mazina.

3.2. Imiziro y'Abashûbi bo mu Bunyambo no kü Nkîko y'Ukumoso

Twîhweje abat6h6ji bagize ic6 bavuga kubijânye n'imiryango, dusanga umwé

wëse yari afise ihangiro ashaka gushikak6.

NlMUBONA Alexis 26
, mu crg~a yak6ze, yerekanye ubwâko bw'îmiziro

imiryango yabwîrizwa kwîtwararika, adko uwo mut6h6ji yYze ku. miryango

my'inshi, ntiyYzlziye umuryango umwé gusa. Avuga ibijânye n'imiziro ifatiye ku

bifùngurwa, ku bwârozi, ku hantu umOntu aba, ko ngwano, ku vyo bubaha, ku

gihe, ku rupru, ku bucuti no ku kwûbakana.

26 NIMUBONA Alexis, Essais de justification des tabous liés à certains clans au Burundi, pp. 51-58

Umwanditsi Bernard ZUURE yasângiye icîyumvlfO na NÎMUBONA

Alexis. Ashimikira kukwîhangana kugira ntühave urênga ku miziro; avuga k6 ari

ukwîhanganira imrungurwa iziririjwe, ibikorwa bimwêbimwé, nta kuraba ic6 ad co

case, nta guk6resha imvugo iy6 ari y6 yase kandi ntâ guk6resha ijambo iry6 ad ryo

ryase (ivyo twabihlnduye mu rurimi rw'ikiründi biva mu rurimi rw'igifransa).

« Il faut s'abstenir de telle ou de telle nourriture, de telle

ou de telle action, ne pas regarder telle ou telle chose, ne

pas servir de telle ou de telle expression, ne pas employer

de tel ou tel mot» 27

RUGAGINIZURUGEND028 na wé asangiye icîyumvlro na Bernard ZUURE,

NIMUBONA Alexis hamwé na BINAGANA A. kubijânye n'imiziro,

Baragerageje gutânga uturorero tw'imiziro imwîmwe.

Agira ati:

«Nta Munyakarama acana injishi, aba aséma inka;

Nta Mushïngara acanira inka ku murango, aba azisema;

Nta Mukûndo arya inswa, inka zôhona

Nta Murûma arya ubunyabôko, inka zôhona

Abasanzu ntibarya imyungu, inka zôhona

Nta Mugara acanira inkâ ku mutâga, aba azisema.

Nta Munyakarama asësa amata mu ziko, aba aséma inka

Nta Mugûbere acana injinshi, aba aséma inka

Nta Muhinya acanira inkâ ku mutâga, aba azisema»

Ku bijânye n'ukutar6ng6rana ku basângiye umuryango, twebwé ku

mat6h6za twagize ku Bashûbi, batubwlye yûk6 Abashûbi bashob6ra guhâna

abageni mu gihe badasangiye amaraso.

27 ZUURE B., Croyances et pratiques religieuses des Barundi, Bruxelles, l'essorial, 1929, p 159.
28 RUGAGINIZURUGENDO, Cité par SADIKI Elie, p 82-83

Umwanditsi MURDOCK (G.P) 29 na we nyéne aravyêmeza yûko abasângiye

amaniso badashobora kurangorana. Na BINAGANA( A/o yasângiye icîyumvlro

n'abo babiri, arîko wé ashimikira ku miziro ifatîye ku bifùngurwa.

Abo bashûbi bo mur! ako karêré, bari bafise ivyo baziririza mu mico yâbo.

lyo miziro ngo yanibafasha cane mu kubaho kwa mîsi yose kuko ngo

uwubirënzeko yaragira ingorane akazîngama mberé no gupfa agapfa.

KIGWINYA avuga yûko umukûbagwa bâwIta marandura kuk6, hagize umüntu

,awucâna, urubura rwâca rurandura imirima yose; ngo umuvyÎntira, abandi bita

umuvyîvyi, hagize uwuwUcana, ngo intozi zaca zitëra. Avuga kândi k6

umuganasha hamwé n'igihôndogori, hagize uwubicana, ngo ibihute vyâca

bibatëra. Umukânda ntiwacânwa kuko ngo hagize uwuwUcana, intambwe yaca

ikara cane, ikamara abantu. Umuhasha ntiwacânwa namba, ngo bâwukürak6

ibihëko.

Isékuro ngo ntiyacânwa kuko bâyikorësha; bavuga ngo ni igisabo kibagaburira;

ibikingi vy'Îrêmbo ntîbabicana, ngo baba basemye Sêrug6 mu gihe akirîho;

yarapfûye naho ngo baba bamucurlye. Yarôngeye avuga yûk6 ubwâto,

umusékuzo, vyârara hanzé ngo bîraye mü nzu baca barara bararâzirana, bararôta

nâbi. Intama ntibâzirya ngo uwuyirlye ntîyasubïra kuvyâra. Inkok6' n'impené

ntibabirya, ngo uwubirïye yaba ahumanye, kuk6 bâbikorësha mugutérekera, zari

nk'îmâna.

29 MURDOCK (G.P), Cité par SADI KI Elie, p. 75.
loSINA GANA A., Interdits alimentaires, lmiziro, Bujumbura, Mémoire, U.B., 1971, p. 63.

Iyo nkuru ya KIGWINYA yahûriwek6 n'abantu benshi, Aha tw6vuga nka

BïNDARlYE Lazare, BlRAKÂZE Agricole na NYÂRENDA Léonidas.

BlRAKÂZE Agricole agira ati:

«N6 mu biti, harih6 ivy6 twazira guk6resha kuk6 vyari bigize

ibigabiro twambarizamw6, na vy6 ni: umuüigari, umurïnzi,"

umukoni, umutob6tobo, umugômbé, umuvumuvumu, ... , Mu

muryango iwacu, ikïntu case, igitungwa case cakubiswe

n'inkuba, ntawagikorak6: inka ntawayirya, igiti ntawagisenya,

ivyamwa canké ibitoke vyabaye ibinani ntawasûbira

kub'ikorak6, inkuba yaca igaruka ikabamara»3/

KlGwïNYA avuga k6 n'âh6 mu bitungwa bàrya inka gusa, inka y'umufyTri ngo

ntibàyitünga kàndi ntîbàyirya, n'iyihavütse bàrayikâbTsha ngo iz'indi ntizihone; ngo

n'ibiti vy6se bàkürak6 ibihëko (umunyagas6zi, umukubagwa, umukânda

n'umuvyîntira), ngo ntibàbicana, ngo ibihëko vyàca bihumana. Mu muryango

iwàbo ngo harih6 abàgTye barakubitwa n'inkuba, ari na c6 gituma, câba .igitungwa,

câba igiti cakubiswe n'inkuba, ngo nta wagikorak6.

Avuga ati:

« Twebwé twarutse batubwïra yûk6 inkuba ari mbi, bati

uk6ze ku c6 yakubise urîbonerak6; ica igûkubita.

HARUSHlMÂNA, mushikacu, yarashenye ku giti

cakubiswe n'inkuba, yacîye imûkubita atâkwêzi guhezé.

Umushûbi arasaba mu bashûbi mugabo ntibabe

basangiye , 32amaraso. »

31BIRAKÀZE Agricole, umutlimba NYAMABUYE, 3/1 J/2011 yari yavuzwe il11bere y'aha.
"'32 KIGWINYA, ul11utumba NYAMABUYE, 23/11/2011

3.3. Igicapo cërékana imiziro y' Abashûbi mû ncâmaké

IVYO ABASHUBI BAZlRA. ICOCA GiSHIKA

Kirazira gucâna umukubangwa Urubura rw6ca rurandura umirima

(marandura)

Kirazira gucâna umuvyîntira Int6zi z6ca zitëra

(umuvyîvyf)

Kirazira gucâna umuganasha Ibihute vy6ca bibamara

Kirazira gucâna igihondogori Ibihute vy6ca bîbamara

Kirazira gucâna umukânda Intambwe y6ca ikara cane ikamara abantu

Kirazira gucâna umuhasha Inkubay6ca imara abantu .
Kirazira gucâna ibiklngi vy'îrêmbo Umüntu y6ba asémye sêrug6, atakirih6
.

nah6 y6ba amucurlye

Kirazira gucâna isékuro canké ubwâto Ibisabo vy6ca bibüngwa

Kirazira kurâza münzu ubwâto, Abarâye mUl1 lYO nzu b6ca barara

isékuro canké umusékuzo bararâzirana

Kirazira kurya inyama y'întama Umugoré ayirïye ngo ntasubîra kuvyâra.

Yaba arîye Imâna.

Kirazira kurya inkok6 Uwuyirlye yaba ahumanye kuk6 inkok6

yari Imâna.

Kirazira kurya inyama y'impné Uwuyirïye yaba ahumanye kuk6 yaba

arîye 1mâna. .
Kirazira gucâna umutagari Uwuwucanye yaba ahumanye kuk6
.

wak6ra mu gutérekëra

Kirazira gucana umugômbé, UwuwUcanye yaba acânye inzu y'Imâna,

umuvumuvumu canké umutob6tobo bàbikorësha mu kubitëra mu bigabiro

(ariwo munembëra) bambarizamw6 Imâna

Kirazira kurya myama y'igikôko Uwaramuka ayirlye inkuba yaca igaruka

cakubîswe n' înkubâ kwîhora ikamukubita

Kirazira gucâna igitî gikubîswe Inkubâ yogukubita yîhora .

n'înkubâ

Kirazira gutûnga inkâ y'âgafYlri Inkâ z6se zirî
,

rugômun urwo zoca

zîhona.

Kirazira guhonyora amasé y'înkâ Ibirënge vyoca bîsadagurika

y'âgafYlri

Kirazira kuryâ inkâ y' âgafYlri Umuryango woca uhôna

Kirazira gucâna umwügariro Inkâ zoca zîhona.

Twîhwëje iyo miziro ifatîye ku bitî, tubona yûkô ivyo bitî babiziririza kubêra

bàbikürakô ibihèko bibaldngira. Bareka kubicana kukô vyohavâ bihera bakabura

ibibâkïngira.

3.4. lmigirwa y' Âbashûbi bo mu Bunyambo no ku NkÎko y'Ukumoso

Abo bashûbi bô mur! ako karêré bàri bâfise imigirwâ mu mlgenzo

n'îmicô yâbo: baratérekëra bakongera bakabandwa. Barashînga kandi ibihëko,

vyâba ivyô gutsîrika inkubâ, mberé n'îvyô gutsîrika ibihute. Baratéga kandi intézo

bakongera bakambara ibimazi. Ku bijânye n'ugutérekëra hamwé n'ukubandwa,

KIGWINYA agira ati:

«Sog6kuru MPONDA yarabimdwa, kandi yaraterekëra

inguru, agaterekëra ingeyo, agaterekëra isato. Ico

gisato caravyâgarara mu mâna z 'amabuye, caza atâ

müntu akibona. lyo tukib6nye, hari n'âho umüntu yaca

apfa mu muryango wâcu, kandi uwutabitérekëreye

yaraûngama n 'ûgupfa agapfa. »33

33 KIGwINYA,Umushûbi-mutanganwa, umutumba KABAGO, 15/1 1120 Il

BARANYL1RANA, Umushûbi MuŒnganwa, nyéne ngo yari afise uwo mugirwa

w6 ku bandwa n6 gutérekera. Ngo yaraterekera ingeyo, inguru n'impuzu z'ibiti.

Ngo vyaramukîngira kurwâra, kuzîngama, wé hamwé n'âbîwé.

J.S. Imihango y'Abashûbi bo kü Nkîko y'Ukumoso n'âbo mu Bunyambo.

Ku bijânye n'imihango, hari imihango ijanye n'ugutérekera, hakaba

n'imihango ijanyé n'ukubandwa.

3.5.1. Imihango ijanye n'ugutérekera

a) Ugutérekera ingeyo

Mu dgwa cagizwe na NIYONGABO Clément34 kubijânye n'umuvum6,

avuga yûk6 ingeyo yak6reshwa mu kuvuma umüntu, bikenewe gushira ahab6na na

h6, ingeyo ngo yanikoreshwa cane mu mugirwâ w'ukubandwa. Mugihe

c'ugutérekera ngo bayambara ku mutwé canké mu mugôngo. Baba bag6mba

'guhamagara ububasha baŒri bâsanganywe. MINANI Sylvane avuga k6 harfho

ubury6 bw'umuvumo bâkoresheje ingeyo. ly6 ad sé, ngo aza arayfmugéra.

Agira ati:

« Mu kuvuma, eka ndétse no mu kuvumüra, igihe ari sé, aza aramugera

ingeyo. Vyarashika kiindi ko bavuma umwâna bâmbaye ingeyo. ».35.

MADOGORO Philippe avuga ati:

«!gitûma rero umüntu w'ûmushfngantahe ashobora

kwambara ingeyo cank~ akayigera umvvana, kwari

ukugira ngo Imâna ibimûjashe36».

34 NIYONGABO (Clément), Une étude Anthropologique des phénomènes de la malédiction dans le Burundi
traditionnel. Bujumbura, UB, Mémoire, 2007, pp. 64-65
:\5 MrNÂNI (Sylvane), Cité par NIYONGABO Clément, p 65
36 MADOGORO (P.), Cité par NIYONGABO Clément, idem

Hari mgeyo bàkorësha mu mugirwa w'ukubandwa, hakaba n'ingeyo

bàterekëra. Ku bijânye n'ingeyo bàterekëra, ntibàpfa uk6 bar6nse urwo rusâto

rw'agakôk6 bita inkomo. Mu mat6h6za twàgize, abâduhaye inkuru mu batûnze

ingeyo cànké ba sêkûru bâbo bàzitunze, bavuga k6 mu kur6nka urwo rusâto bitàri

vyôroshe. Inkomo rër6 ni udukôk6 twürira ku biti tungana n'intama z'îmyâgazi.

Utwo dukôk6 dukunda kuglra hamwé ari dutatu cânké tuné. Abahigi b' inkomo

rër6, basanze ah6 turi, bàküramw6 kamwé gusa mu guhamura, bakakîca bagaca

bîtahira. Bàrahéza bakakabaga. Urusâto rwâko, arirwo bita ingeyo, bàru~ambira ku

cîbo klngana n'umutwé w'umuntu, hagasigara urwenëna inyuma mu gihe

barwàmbaye ku mutwé.

Mu gukana urwo rusâto, wari umusi mukuru; bàrarya bakanywa umusi

woOse. Rwûmye, bàca barukura kuri câ cîb6 bakarubïka nêza mu giseke, ari na h6

rwàguma. ly6 nyené kuyiterekéra atëwé n'întêzi y'ingeyo, yaca arûshira ku

mutwé. ly6 vyananiranye niho yaca abândwa.

BlRANYURANA agira ati:

« Ingeyo ni urusâto bakana barukuye ku gakôkô kîtwa

inkomo. Ari ubukôkô butalu canke buné, bfca kamwé gusa

mu guhamura. Mu kubâmba urwo rusâto, bararya

b k ' k ' v. k ' 37a anywa, e a warz umus l mu uru. »

b) Ugutérekera isato

Ugutérekëra isato vyàjana n'ugutérekëra inguru. Isato ijé yavyâgarara mu

mâna z'amabuye arizo bita inguru. Mu gutérekëra isato rër6, KIGWïNYA

yabônye ingéne Sekuru MPONDA yabigënza, yatûbwïye k6 blnika amasaka

atadïmbûye (batashizemw6 umunyota), bagak6ra umubira (inzoga itarâhéza

gusha), bakar6ndera n'ûmubira w'amasaka adïmbuye, bakarara bâwënze,

bakarôndera kàndi inzoga y'amasaka yabâye ubumera, vyose bâvânze bagaca

basuka mur! zâ nguru ari zo mâna.

'7 .
, BIRANYURANA, ulllutülllba NYAMABUYE,20/9/2011.

.
Mu kuyihamagara baca batongërera kuri iyo nzogâ. Baba bâshize inzogâ Y'lvyo

bivangatirane mu gak6no gatôyâ gafisé iminwa ibiri mitômit6. Ako gak6no kHwa

intakombwa, kuk6 ataw6shobora gushitsa ukub6ko muri ko kubêra kagâ.

KIGwïNYA, yab6na Sekuru wîwé MPONDA abigira, avuga ati:

« Umubira w'amasaka adimbûye, n'ûmubira w'amasaka

atadïmbûye hamwé n 'inzoga y 'amasaka yabâye ubumera,

vyarakwêga isato kuk6 ni vyo vyayiterekëra. lyo sato

yashôka mu rûzi rwa Cïinda. »38

NYÂB:ENDA Léonidas, avuga k6 Sé RUNYEGERI na wé nyéne yatérekëra isâto,

ariko wé ngo yari akiri mut6. Agira ati:.

«Sog6kuru RUNYEGERl yaraterekëra isato kandi yashôka

muri Cïida (urûzi Cünda). Mu kuyiterekëra bashira inzoga

y'ûmubira mü nguru. lnzoga imwé bayisuka muri nya

nguru, iyindi bakarekera mu duk6no dutôya tw 'iminwa ibiri

ngo ihavé iza kunywa, bagatah6 n'indya ziryoshé.

Sog6kuru yavûgak6 iyo sato yaca iza kunywa iyo nzoga,

'k " v ,.f,v 39l arya n 1Z0 mJ ungurwa. »

Tuvyïtegereje, KIGWÏNYA, n'âh6 avugâ k6 ivy'ugutérekëra isâto yoba

yâbibonye kuri Se, ababânyi bîwé oka NTIBASHlRÂKÀNDI na NYÂBENDA,

bavuga yûk6 na wé nyéne yayiterekëye, kandi tubiravye yabivuga nk'uwubîzi,

ariko ntiyashâtse kubisigura id6 n'îd6.

38 KIGWINYA, umutùmba KABAGO, 20/9/2011.
3~NYABENDA Léonidas, umutùmba KABAGO, 25/11/20 Il

c) Ugutérekera inguru

Nk'ûk6 twabivuze ubwa mbere, mu Bashûbi b6 muri ako karêré ngo

harabâyemw6 abaterekera inguru. BlRANYÛRANA yaziterekereye avuga yûk6

bafata ibiti vy'imitagari bifisé amashami, bakabiterekak6 ubwâto bw'igitf

c'umurInzi bashizemw6 amabuye y'amasare canke y'imijabû. Baguma

basukamw6 imibira, bôngera baja' kumijay6 imih6zo (ibit! vy'fmigômbé

bavugûtiye mu mâzi hanyuma bakaza baramijayo).

d) Gutérekera intézo (urutézo)

Mu gutérekera urutézo, BïNDÀRlYE Lazare avuga k6 baba bashaka

kwîkingira ku bintu bibi bivuyé ku mizimu vyoshikira umuryango. Bafata

udutamyi (udushakara twümye baba bâratamuye), hanyuma bakatugonda kûrya

kw'imirYnga.Utwo dutamyi(ari zo ntézo), ari tuné canké dutanu bakatumanika

hejuru y'umuryângo. Umusi w6 kuzigonda n6 kuzimanika, ngo bYrirwa baranywa

bôngera barya izûba rikarênga.

3.5.2. Imihango ijanyé n'ukubandwa

Umuhango w'ukubandwa ntiwari wôroshe. Rwari urubanza rukoméye cane.
.

Mw'ïtohoza twagize, abaduhaye inkuru batubariye k6 kugira ngo umuntu

·abandwé, vyamusaba umwîtegüro munini;

BlRANYlJRANA, umushûbi-mutanganwa, w6 ku mutumba wa Nyamabuye,

agacimbiri ka Nyamabuye, avuga yûk6 uwugômba kubandwa yarôndera

imfUngurwa z'ûbwôko bwYnshi, akarondera n'inzoga, na z6 nyéne z'ûbwôko

bWlnshi (imibira, urwârwa). Ngo uwubândïsha ni wé yambara ingeyo ku mutwé.

Ijoro ryose ngo barara baratâmba, ibishegu bivyina, banywa inzoga, uwufise ic6

asaba Kiranga yaramusaba. Bugira bucé, ngo baragênda mu mwônga wa

Nyamabuye (ab'i Nyamabuye), canké wa Cunda (ab6 mw'ï Cunda) gushora

ibiyaga. Uwubândwa yaramïjagirwa amâzi ari gusa imbere y'ûk6 batahûka.

Bukeye, ngo babandanya kunywâ, ariko urubanza rwaba l"wâhéze. Jngeyo

yak6reshwa mu kubandwa ngo yacâ ibîkwa, kugeza urundi rubania rw'uwo

.muhango rugeze, kandi ingeyo ngo yarâtïzwa, ngo ntiyak6reshwa n'ûmüntu umwé.

3.6. Ibibanza batinya hamwé n'Îvy6 biibaha

Mu muryango w'Abashûbi b6 murî ako karêré, harih6 ibibanza vyari

bitïnyitse, hakaba n'ibrndi vyubahwa. Bavuga kandi k6 n'ubu ubwôbâ butarâhéra

nêza. Ivyo bibanza bavuga k6 arî mu Kazâma hamwé n6 mu Karehe, ngo hariy6

ibisigo bôb6 brtâ abavyêyi.

NDIHOKUBWÀYO Adrien avuga ati:

«Ahiintu twatïnya n'i/bu bitarâhéra ni kw 'ïsumo ryo mu

Karehe hamwé no mu Kazâma. Mu Karehe bahora

bajayo gusaba imigisha, bakoma amashi, basaba

abavyêyi. Mu kuhategura, vyaba mu kajoro atâbiintu

bariko barahita. Bariihira ubwatsi bw'ûruyange

bagasezera. Mu gushikana na ho, baragégena ikirende

ari kibisi, (kitumyé), bagasya uburo cOanké amasaka,

bagashira llmubira muri câ kirende, bagaca baterekayo.

Baragémura kandi n 'fndya zigizwé n'ubutsima bw' uburo

ciinké bw'amasakâ, intore n'indagara, bagatérekayo.

Baca baheza bagasaba ivyo bakenéye, nk 'fnkâ, ibibondo,

umugoré, umugabo, imigisha, n'ibindi. Mu Kazâma na

ho, ntii mugoré ajisé inda ciinké ahetsé umwâna yahaca

bûgorovye, inda yaca imunyikiramwo, umwâna na wé

k ~ 40a azzngam»

40 NDIHOKUBWAYO Adrien, umutUmba COnda, le 8/9/20 Il

Ku bijânye n'ibibanza vyubah'Ya, abaduhaye inkurù bavuga yûk6 bitàri

vyTnshi arfko ibikùrubikuru ni ibi:

lkibanza baterekëreramw6 isato n'inguru, nta mwâna yarf arékuriwe kuhaja canké

'ngo ahakinire, abantu b'inyuma na b6 nyéne ntibari barekuriwe kujay6.

Ah6 bablka ingeyo ntâ wasùbira kuja kuhapfiindurura atari ku musi w'imihango,

ic'ibagiwe c6 ni abâna boglyeyo.

Ab6 bamanitse intézo z'ùmuryango ngo haras6nerwa cane. Ntâ mwâna

yarukorak6 canké ngo arumanùre, rwabïkwa hëjuru y'umuryângo ah6 abâna

badashika.

lyo nkuru yarahuriwek6 na BïNDARlYE Lazare, NYABÊNDA Léonidas hamwé

na BlRANYÜRANA.

3.7. Ubumenyi n'ubuhlnga bw' Abashûbi bo kü Nkîko y'UkumoSo n'âbo

mu Bunyambo

Abashûbi b6 mur! iyo ntâra, bari bafise ubumenyi mu mice itandukanye;

aha twovuga:

-Ubumenyi bujanyé n' isi, ijuru, izûba, ukwêzi n'înyényeri

-Ubumenyi bw' ibiti n' ibiterwa;

-Ubumenyi bujanyé n'imyuga;

-Ubumenyi bujanyé n'îmvura, umuravyo, inkuba n'imyuga.

a) isi

Abo bashûbi bavuga k6 harya isi inyiganyiga, igahlnda mu gihe habayé

nyamugigima, ngo vyoba vyâkorwa n'abantu banka umwami cânké umuganwa.

BlRANYÛRANA avuga ati:
«kirya gihindîsha isi, bavuga yûk6 an nyamugigima,

ariko vyava ku müntu yabéz akubise urushi hasi, isi igaca

ihînda, ididima bivüye kuvy6 yabéz yézracîshije; burya

abantu baramenya! Vyarava kandi kü ntwâro. Vyava ku .

kurwanira gutwâra igihugu. Akubise urushi haSi yabét

agômvye kumûsema ngo uyo yaba atwâra igihugu

,.(; 41apJe» .

b) Ijuru

Ijuru, KANYÊDONZI Cassien, avuga yûk6 ijuru ari umuvyêyi, ariko ngo

ryarash6bora kugenda nêza canké rikagenda nâbi, kandi vy6se vyava kû Mâna. Iy6

imvura idtsé ibiterwa bitarera, ijuru ryaba ryâgenze nâbi, ariko iy6 imvura yaguye

nêza imirima ikêra, bavuga yûk6 ijuru ryagenze nêza.

c) Irnvura n' urubùra

Imvura ngo yazanwa n'abavurati, ni bo bayigabanya canké bakayongereza.

Ngo imvura yavubwa n'abantu. Abantu bo muri ako karêré ngo baratânga ivy6

kurya, bakabishïra umuvurati ngo azôvubé imvura nZlza, itagiramw6 urubura

n'imiyaga yonôna indimo.lvyo vyavuzwe na NYÂB:ËNDA Léonidas,

BlRAI<AZE Agricole hamwé na KÏowÏNYA. Bavuga kandi ko mu gucîsha

imvura, umûntu ayishaka, yarôndera uwuyîzi, yayiclshije, akamuha umuti

n'ibiheko, hanyuma nawé agahéza akavuba; na y6 urubura ngo yari amabuye

yak6roka mû mvura kubêra abavurati bagomvyé yûk6 aho hantu hamerérwa nâbi,

baraharuvubira.

.JI BIRANYURANA. umutumba NYAMABUYE, 19/11/2011

d) Ukwêzi n' Îzûba

Kubijânye n'ûkwêzi, abo bashûbi bavuga yûk6 ukwêzi adkwo kubeshah6

umüntu, iy6 gushatse, uyo müntu ntiyash6bora kuramba. NDIHOKUBWAyo

Générose w6 ku mutümba wa Nyamabuye, agacTmbiri ka Nyamabuye, avuga k6

ad co gitUma iy6 guserutse bakwereka ibipfünsi, bakavuga bati :

« ukwânjé ni uku, ukwâwé ni uku, ah6 wansize niho

unsanze, urëmtünga mun uku, mu hindi nzomenya
. ..... .,
zyonja.»

Ngo ukwêzi baguha ukubamfu nab6 bakTha ukury6 kandi ngo ukwêzi kwaserukira

"mukündi, izûba nary6 rigasubira mu buseruko hakiri ku mug6r6ba.

BIRANYURANA agira ati:

"Harya rër6 ukwêzi kubonekera mu kundi, ariko izûba

ry6 rirarênga hëmyuma rigasubira inyuma mu gihe

c'amakama y'fnka,' iy6 wlcaye mu rug6 urash6bora

kuribona rica ibikêké. ,,42

e) Ibiti

Ku bumenyi bw' ibiti, BIRANYÛRANA avuga yûk6 harib6 ibiti bàtëra

bikanaga kandi ngo zari z6 mpuzu z'abantu, aha avuga: lmlvumuvumu
.

n'fmimânda. Avuga kandi k6 ibitf nk'imikubagwa, imivyîvyi, imikânda,

'ibihôndogori n'îmiganasha, vyavak6 ibihëko bakorësha mukwTkTngira. IbTndi na

vy6 ni nk' fmigômbé, imirTnzi, imitagari hamwe n'îmimânda, ngo vyabafasha mu

mihango y' imigirwa bakora.

0: BIRANYURANA. umutOmba NYAMABUYE, 8/9/20 Il

1) inkuba

NYARENDA Léonidas, Umushûbi-MlJtanganwa, w6 ku mutumba wa KABAGO,

agaclmbiri ka KÀBAGO, avuga yûk6 inkubâ ari ikinyoni kinini kimezé nka

NTlzISUKA (igisâkina), ngo n'îkigîrigîri ni nka NTlzISUKA. Ni ikinyoni kinîni

.c6 mu bwôko bw'îbigûngumukâ, gifisé ikigîrigîri nk'fmbata, kiryâ cane inz6ka.

Inkubâ iza mu murâvyo, canké ikaza imvûra igîkuvye. Inkubâ igômba gukûbita

iklntu, irarâvya ikatsa amatâra.

g)Imyüga

KubUânye n'i1bwo bumenyi, KIGWINYA avuga yûk6 mu bumenyi abashûbi

bari bâfise bwari ubw6 kwUbaka inzu, kujîsha igisënge c' înzu za kêra. Avuga

kandi k6 sé wîwé RUsOMO yatéga ingurube n'împ6ngo. KIGWïNYA na wé ngo

yarêgeka imizlnga ak6ngera akabûmba ink6no. NTABA, murûmuna wa

RUSÛMO, ngo yarâjlsha ibisamba, ngo mberé na MiNANI, umuhungu wa

NTABA aracâbijîsha n'i1bu.

IKIGABÂNE CA KÂNE:

URUHÂRA RW'ÂBASHÛBI BO MU NTÂRA Y'UBUNYAMBO N'ÎNKÎKO

Y'UKUMOSO MU KWÛBAKA UBURUNDI

Uburundi bw'aho hambere, buherêreye mu karêré k6 mu Bunyambo n6 kil

Nkîko y'Ukumos6, dusangamw6 abantu baké cane b6 mu muryango w' Abashûbi

b6ba bâratwâye kil ntwâro ya cami, ~ariko n'âh6 amabanga bàri bajejwe atàri

ahâmbaye cane, bari bayafise.

4.1. Amabanga n' amabango yabêgukira

Muri abo bashûbi, hàrabâyemw6 Abakura b'ibiturire vy'i Buganwa,

abàrarTra ibuganwa, abàrwanira umuganwa hamwé n'abahamagazi. Harih6 mberé

n'abàgabanye inka kubêra ibikorwa vyTza bakora.

BlRAKAzE Agicole, Umushûbi-Murasagisïga, avuga yûk6 Sé MARÀNGO

yagabanye inka kwa NTETURUYE Sé wa MÛKÙRÂ, kubêra yamurwanira

ak6ngera akarârira. Ngo Sekuru GASÂGO na wé nyéne ngo yanigabanye inka

kwa NTETURUYE kuk6 yarârira. Agira ati:

«Ntitwari bwîmuke, NTETURUYE yatwâra RYÂNSORO,

iyo nkél doJa yayigabanye kubêra yarârïra hanyuma .

agashikana; yari atônye cane kukô yari umurwanyi

yamurwanira, eka na sôgokuru GASÂGO yaragabanye

inka nyinshi kwa NTËTUR UYE; NTËTUR UYE yan
" - '43mwene RUGABE, mwene RWASHA rwo NTARE»

BlRANYURANA, Umushûbi-Mutanganwa w6 ku mutumba wa NYAMABUYE

avuga k6 séwàbo NYARENDA yabâye umuhamagazi (ajejwé kumenyesha

amatégeko y'abakuru) ku muganwa KOBAKO, mberé ngo yaramugabiye n'înka.

43BIRAKAzE Agricole umutùmba NYAMABUYE, 15/8/20 Il.

Avuga kandi k6 se wa KIGWINYA yïtwa RUSüMo, yabâye Umurongozi ku

Muganwa BUJËNJEGERl. MPONDA, Sekuru wa KIGWINYA, na wé yaragenda

guk6ra ibuganwa akongera akarârïra, hanyuma aragabana inka.

.KIGWINYA avuga ati:

« Data RUSUMO yarabaye umurongozi hanyuma aba

umuhamagazi, ku muganwa BUJËNJEGERJ, hanyuma

arasaba baramugabira inka zibiri: BlRËNZI na

MBAZANO Sog6kuru MPGNDA na wé yah6ra aja

guk6ra ibikorwa ibuganwa, yôngera akûra ibiturire

(yegeranya amashikanwa azôja ibuganwa) ku muganwa

BIGANA, hanyuma yaramusavye na wé aramugabira

inka MUTSAMA, mberé" inyana yâyo ni yo yakôye
- , 44mawe».

Umwîhwezo

Dufatiye ku nkuru zatanzwe, dusanga mu Bashûbi b6 murf ako karêré,

abari bajejwe amabanga ibuganwa, bari Abashûbi-Batanganwa hamwé

n'Abashûbi b'Abarasagislga, arf na b6 baharwlriye. Nk'ûk6 abatanze inkurU

babishikirije, harabâyemw6 ababaye abarongozi, abahamagazi, Abakura

b'ibiturire hamwé n'abarwanira umuganwa.

44 KIGwINYA" umutumba KABAGO,30/11/20 II

4.2. Abasêkuruza bo mur) izo ntâra babaye rurangiranwa

Mu vy'ukuri Abashûbi twagizek6 amatohoza, n'âh6 abenshi b'imutse bâva

mu y'indi mihîngo, twasanze ubuhizi bwâbo bufatiye ku myuga y6 kwîtëza imbere,

kuk6 muri b6 ntâ warôngoye igihûgu, intârâ cânké Inkîko yose cânké Ubunyambo.

"Muri ako karêré, uwatwâye yabâye umurongozi, cânké umuhâmagazi nkûk6

twabishikirije imbere y'igihe. Abenshi babaye rurangiranwa mu bijânye

n'ubuhlnga cânké imyuga, ariko harih6 n'âbarwaniye igihûgu.

Mu Bashûbi b' ÂbarasagisIga, abantu babaye rurangiranwa ni KÀBUGÉRE

hamwé na SERÂMA, barwaniye igihûgu ku Mugânwa NTËTURUYE.

BlRAKÂZE Agricole avuga ati:

« KABUGÉRE yari intwâri kuk6 yarwânira umugémwa NTËTUR UYE,'

uyo mugémwa yaramugézb,z'ye n 'itango, ni ry6 n 'i/bu abasigaye mu

Rycmsoro bakibamw6. SERAMA sé wa GASAGO na wé nyéne yari

yézrahâwe irindi tango na MWÊZI kubêra yari U/1'1uki/ra w'ibiturire

hanyuma aramusaba. »45

Mu karêré twagizemw6 itohoza, mu Bashûbi b'AbarasagisIga, uwahâje

ubwa mbere ni BlRAKÂZE Agricole, uyo na wé ngo ni wé yabâye intwâri aho

hantu mu kwLimvïkanIsha abantu, mu buhanüzi, n6 mu manza z'ûkwâtira.

Atâbonétse ku mutumba wa Nyamabuye ngo nta cashoboka, ngo baramurîndïra

kugeza ashitse; n6 mur! iki gihe nyéne ngo ntasanzwe mur! iryo banga.

45 BIRAKÀZE Agricole,umutùmba NY AMABUYE,23/11/20 Il.

Mu Bashûbi Batanganwa, abantu bïbukwa basize umuganî nî: RUNYEGERI,
NYABENDA na RUGIRABAKÂMBWE. Igituma abo bantu bïbukwa cane,
BIRANYûRANA agira ati:

« RUNYEGERJ turamwïbuka cane kuk6 ari we yzglshije

cane ab6 mu muryango wâcu uburyo bwo kwUünga.

Yarêgeka cane akongera akabandlsha ab6 bigoye batëwé

n'Întêzi; NYABENDA na wé yadûshikira ibugémwa

bigatuma tûmenyékana kuk6 yarabaye umurongozi,

hanyuma aba umuhézmagazi. R UGIRABAKAMB WE

tumwémera kubêra ivy'ûgutérekëra. »46

Tubiravye nêza dusanga mu Bashûbi Batanganwa, uw6ba

rurangîranwa kurusha abandi base mu karêré k'ît6h6za, yôba rvIPQNDA, kuk6 ad

we yahâje ubwa mbere avûye i Nk6ma ya Banege, mud kom'ine Mp'inga-Kayove,

an na wé kûmburé abo Bashûbi-Batanganwa b6babâravûyek6. Mu bashûbi ata

wùndi muryango bàvuyek6 (atari igisâta), uwabâye rurangiranwa ni

NTÀBÀNGANA sé wa BINDÀRlYE kuk6 ad wé yaményekanye cane kwa

BUJËNJEGERI, akaba yaranagabiwe. Arîko mu vy6 ukud, BINDÀRlYE Lazare

,ni we yashitse ubwa mbere muri ako karêré k'ît6h6za (i Nyamabuye), ni nawé aZI

imiryango my'inshi y'àho hantu atüyé .

.A6 BIRANYURANA, ulllutUmba NYAMABUYE, 23/11120 Il

UGUSÔZERA

Tumaze kugira amat6h6za ku bibazo bimwêbîmwe vyTbazwa bUanyé

n'umuryango w'Âbashûbi b6 mu ntâra y'Înkîko y'Ukumos6 n'îy'Ubunyambo,

twarashitse ku mahangiro makurumakuru akwirîkira:

Ubwambere ihangiro rijanyé n'ukumenya intâra abo Bashûbi babamw6 n'îy6 baje

bava. Ku mazina y'ubu, abo Bashûbi twat6h6jek6 baba mu ntâra ya Rutana,

ik6m'ine za Gîtûnga na Rutana, ku mitUmba ya Nyamabuye, Kabago, Cunda,

Kazeba na Gaseri. Mu bucïmbiri bwa Nyamabuye, Shêmbe, Kabago, MwakTro

(Kamonyi), Cunda, Kazeba na Gaseri. Ako karêré kari gafise intâra kabarîzwamw6

mu gihe c'întwâro ya cami. Hari ku Nkîko y'Ukumos6, n6 mu Bunyambo.

Umuryango w' Âbashûbi watûye aho hantu, uri mu mirwi itatu. Hari Abashûbi

b' ÂbarasagisTga, baserukiwe na BlRAKÂZE Agricole, baje bava muri komlne

Ryansoro, mu ntâra ya Gitega, ku mutumba wa Nyagatagara. Hari Abashûbi

b' Âbatanganwa, bakom6tse murî komlne Mpinga-Kayove, ku mutumba wa

Nk6ma, baserukirwa na sêkuru wa KIGWINYA yTtwa MPONDA. Hakaba kandi

n'ûwûndi murwi ugizwe n'A.bashûbi batarî igisMa c'ûwûndi muryango, baje bava

ku mutumba wa Nyakuguma muri komlne Gitanga, intâraya Rutana, mu gacTmbiri

ka Gahangaza. Abo Bashûbi na b6 baserukiwe na BINDÀRlYE Lazare kuk6 arî

wé yashitse ubwa mbere murî ako karêré k'ît6h6za. Twîhwëje ingéne abo Bashûbi

batuye murî ako karêré n'îcatumye bîmuka, dusanga base, urétse BINOÀRIYE

Lazare yajé ahûnga intwâro mbi y'umukazo, baje kur6ndera amat6ngo yagutse

kandi y6ba améra gusumba ay6 bahoramw6. Mu gushika aho hantu, bamwé

bakiriwe n'ababânyi bahasanze, abandi na b6 bashikiye aho bubaka agasâgo, nta

wabâkiriye.

Ubwa kabiri, ihangiro rijanyé n'îngéne imic6 n' fmigënzo yâbo vyari yîfashe. Imic6

n'[migënzo y'abo bashûbi yarî ijânye n'ibimazi bambara, ibiterékërwa hamwé

n'ukubandwa. Abo bashûbi bari bafise n'îmiziro bagënderak6. Ubwa gatatu,

ihangiro rijanye n'imigirwa n'imihango y'Âbashûbi b6 murt ako karêré.

Ku bijânye n'imigirwa n'imihango yabo Bashûbi, Muri bo harimw6 abari bâzi

imigirwa n'imihango ijanyé n6 gutérekëra inguru, ingeyo, isato, intama nyamwêro

n'iblndi. Bari bafise kaDdi ubumenyi bw'îngéne babona iblntu. Aha twovuga

ubumenyi bujanyé n'îmvura, inkuba, isi, izûba, urubura, inyényeri, nyamugigima

n'ûkwêzi. Ubwa kane, ihangiro rijanyé n'îngéne abo Bashûbi bari bafise amabanga

n'amabango yabêgukira kü ntwâro ya cami, tutlbagiye ababaye rurangiranwa muri

ako karêré. Itohoza twagize rër6 rirafise ic6 ritandukaniyek6 n' iblndi vyIgwa

vyakozwe ku miryango. Itândukaniro nyamukuru, ni uk6 uwo muryango

w' Âbashûbi ata war! bwâwut6h6zek6 mur! ako karêré k'it6h6za, ak6rësheje

ibibazo vyakorëshejwe. Ku Bashûbi b'i Gitara, mü ntâra ya Karabôna, SADIKI

Elie yasânze hariy6 ibisata vy'Âbashûbi bikurikira: Abashûbi b'Âbafuné,

Abashûbi b'AbamIja blyita Abagara, Abashûbi b'Âbatamenwa, Abashûbi­

Bar6nda, Abashûbi-Babange hamwé n'Âbashûbi Basari. KUr! ivyo bisata

vy'Âbashûbi amat6h6za yasânze hîyongëyek6, ibisata vy'Âbashûbi-Batanganwa

n'Âbashûbi-Barasagislga. Gushika ub~, mu vy6 abo bashûbi blpfûza, amah6ro

n'ukubâna nêza n'abandi bariindi blza ubwa mbere.

Ku vyo twoba tutashoboye gushikak6, amarêmbo arüguruye ku bat6h6ji

bazôbândanya iki gikorwa, hâba mu kutwünganira cânké mu kudut6ra amakemwa.

Turîpfiiza k6 abazôbândanya it6h6za, b6shimikira ku vy6 tutashitseko, ari vyo

vy'îbi: ntitwashoboye kumenya ahantu hase abandi bashûbi baba kugira ngo

umüntu amenyé ibisata vylnshi vy6tuma umüntu agira icëgeranyo c'amashami

yase y6ba yavüye mur! uwo muryango. Amat6h6za twagize ku bisata vy'Âbashûbi

b6 mu Bunyambo n6 kü Nkîko y'Ukumos6, twasanze hari Abashûbi-Barasagislga

hamwé n'Âbashûbi Batanganwa. Twakoreye mu karêré kamwé k' it6h6za. Akarêré

k'Ubunyambo n'Înkîko y'Ukumos6 .ntigasigûwe nêza kuko abàtanze inkuru

wasânga batlbuka nêza imbîbe. Ariko twaragérageje kuzirondera twîsünze

amakarata y'întâra z'Uburundi bwo mu gihe c'întwâro ya cami mu 1945.

Ikirlngo abo bashûbi b' ÂbarasagisIga, n'Âbatanganwa baba bâtanguriyek6 kwîtwa

iryo zina nticlbukwa.

Ku bijânye n'îvy6 baterekera, ntitwashoboye kubibona ngo tubifaté amasanamu

kuk6 bitakirih6, kubêra kandi babaye abakr'istu, vy'ishi bakabiturira. Aha twavuga

nk'ingeyo, inguru, isato hamwé n'ibimazi bambika abâna b'amazina y'imiziha.

Amakarata y'imitumba n'uduclmbiri atarab6neka.

JNYONGERA

J. ibibazo vy'itôhôza

A. Ukwîdiindiira

1. IVIbega wewé wItwa ndé? Uri mwene ndé? (adondagura ba sêkûruza azi boDse)

2. Ufise imyâka ingâhé?

3. Ah6 wavûkiye ni hé?

'4. AgacTmbiri kïtwa gûte?

5. Umutumba wItwa gûte?

6. Ik6mrne yItwa gûte?

7. Intârâ yItwa gûte?

8. Ah6 ubâ hItwa gûte?

9. AgacTmbiri kItwa gûte?

10. Umutumba ûbak6 wItwa gûte?

Il. Ik6mrne ûbamw6 yItwa gûte?

12. Ufise imyâka ingâhé? (wavûtse ryâri?)

B. Ibibazo vyerékeye uturêré

·1. Izina ry'ûmutumba NYAMABUYE / KABAGO / CONDA / KAZËBA /

GASERI / risigüra iki?

2. Iryo zina ryàvüye kuki?

3. Kera h6 hoba hâri hâfise irrndi zina?

4. RyahTndutse kubêra iki?

5. Ku ngoma y'ûmwami Abagânwa batwara ng'àha ubâ ni bandé?

6. Abatware bâbo b6 bari bandé?

7. Abo bagânwa n' abo batware batwaye ryâri?

8. Womenya insiguro y'âgacTmbiri / umutumba / ik6mrne / akarêré vy'àha hantu?

,c. Ibibazo vyerékeye imiryango

1. Kudôndagura uwo muryango: izfna n'âh6 uwo muryango utumbéreye

1.1 Umuryango wawe nf uwûhé? (mwTtwa abakf?)

1.2 Iylndi miryango muhana urubfbe nf iyîhé?

1.3 Womenya iylndi mihîngo dusangamw6 uwu muryango wânyu?

lA Abo babâ mud iyo mihîngo hâri ic6 muprnnâ?

2. Izfna, icîvugo n'fbisatâ vy'umuryango (amashâmi)

2.1. Izfna ry'umuryango wânyu Abashûbi risigura iki?

2.2. Womenya iy6 iryo zfna ry'umufyango wânyu w' Âbashûbi ryavuye n'îc6

ryavuyek6?

2.3. Habaye ikf ? Vyagenze gute? Uwaryîswe ubwa mbere nî ndé?

,204. Umuryango wânyu w' Âbashûbi woba ufise icîvugo ? ni ikîhé?

2.5. Nlbega ico cîvugo coba câvuye kuki? Habaye ikf? Vyagenze gute?

2.6. Uwo muryango wânyu w'Âbashûbi hari amashami cânké ibisata ufisé?

2.7. Uwo muryango wânyu woba ad igisatâ c'uwundi muryango?

3. Amâmuko y'uwo muryango n'îngéne bashitse aho hantu

3.1. Umuryango wânyu w'Âbashûbi wamüka hé?

3.2. Uwagéreye ubwa mbere aha hantu nî ndé? YJmutse kubêra iki?

3.3. Yajé ryâd? Yazânanye na ndé? Hari ku mwami n'umutware bItwa bandé?

304. Yakiriwe na ndé? Vyagenze gute ?

3.5. Wosh6bora kudônda urut6nde rw'âbasôkuru bawe wîhereyek6 gushika ku

wanyuma?

3.6. Ni bandé babagerereye ? Vyagenze gute ?

3.7. Ni bandé mwagerereye ? Vyagenze gute ?

4. Imic6 n'fmigenzo iranga uwo muryango

4.1. Ni iyîhé mic6 mwovuga k6 iranga umuryango wânyu ?

4.2. Hari ibimazi cânké ibiterékeranwa umuryango wânyu wari ufise ?

4.3. Hari ibimazi uwo muryango wari ufise ?

404. Amabanga n'âmabango yegukira umuryango wânyu yari ayâhé kera ?

5. Imico n'imigënzo ijanyé no guhâna abageni

.5.1. Imiryango muhanâ abageni ni iyîhé?

5.2. Imiryango mwazira ni iyîhé?

6. Ubumenyi n'ubuhlnga bwa kêra

6.1. Ubumenyi n'ubuhlnga bwa kêra mur! uwo muryango ni ubûhé? Babisigura

gute?

6.2. Abantu bene ubwo bumenyi ni bandé?

7. Ibibanza bitïnywâ cânké vyubahwa.

7.1. Ahantu hatïnywa, hubahwa ni hé? Bahakorera iki?

7.2. Vyagënze gute?

7.3. Imiziro y'âho ni imiki? Imihango bahakorera yo ni iyîhé?

8. Abantu babaye rurangiranwa mur! uyo muryango

8.] . Nï ndé na ndé? Bagize iki kibatumâ bîbukwa ?

8.2. Abantu babaye rurangiranwa mur! kahise ka vuba ni bandé?

9. Ubutoni n'ubutwâri bw'âbasôkuru

9.1. Hari abagânwa n'âbatware batonësheje umuryango wânyu? Ni bandé?

Vyagënze gute ?

9.2. Hari abagânwa cânké abatware batase na basôkuru ? Vyagënze gute ?

9.3. Abantu b'întwâri iwanyu ni bandé? Bakoze iki kidasanzwé?

II.Amakarata

lkaratal : Intâra z'Ûburundi bwo mu 1945

IKARATA Y'INTARA KAMA Z'UBURUNDI
YO MURI1945

LEGENDE

Ubunyambo

Inklko y-Ukumoso

• Ahandl abashubl barl

* Ah'abashubi biml1tse bava

~ Imbibe z'intara kama

Ibiyaga

Ilcirata 2: Intâra ya Rutana n'amakomine y'itohoza : Gitanga na Rutana

. TkomYne z'itohoza

: Imbibe z'amak6mtne

MAKAMBA : Ahândi Abashûbi hO muri uwo muryango bari

lkarata 3 : Imitumba y'itôhôza iri muri komlue Gitauf!a

COMMUNE GITANGA

: Ahândi Abashûbi b6 muri uwo muryango bari

Ikarata 4: Imitumba y'itoboza iri muri komine Rutana

. COMMUNE RUTANA

"'C" GIlASI

: lmitiimba v'it6h6za
: Imbibe z'imitiimba y'it6h6za

III. Ibiti ndôdarnvyâro

A. ABASHÛBI- BARASAGISIGA

MUHOzr (1748)

+
KABUGÉRE (1778)

+
NKUBÂRA (1808)

~
SEMMA (1838)

+ Sheméza (umuhorokazi)

~------+-~-;-----~
GASÂGO (1868) RucEBERA (1866) NYARESHI (1864)

+ Naniye (Umuràzikazi)

~

~

+ Inamitari (Umujîjikazi)

1
+Barindambi

(Umuhorokazi)

MARANGO (1898) RUSHENZA (1902) RUYONGOBEZA (1926) BUKOTO (1896)

(1928)

+ Magambo(Umushübikazi)

+
+ Ntibagenyêra (umuhorokazi)

•l ~ + +
(a)BlRAKA.ZE (b)MÜNTUNÛTWË: (c)NTAGOYÉ HAKIZIMÂNA NIYONSABA. (d)BWËNOA. (e) NYARUSHATSI

(1924) (1926) (1928) (1932) (1934) (1926)

+Ntiriniga(Umurishikazi) (yapfûye ari umus6re)

•

(a')

+Ntüngranayo Spès (Umuhorokazi)

~ l

NDUWÀYO (1986) BIGIRIMÂNA Antoine (1988)

+Nsabimâna +Bankurunaze

l(umubimbakazi) l
VYÎTIzo

Raphael (1954)

+ BUKURU

Annonciate

(Umuhorokazi)

BUTÛYI

Fabien (1956)

+ Baragomwa

(Umushïngokazi)

~

(b') .

+ Bikicagira (Uml oro)

(c')

+Nibona Charlotte

(Umurangakazi)

~d') (e')

lRAKOZE Vianney (1999)

(1999)

BIKORIMÂNA Didas (2000)

(1995)(1992) (1994)(1994)

NDAYlRAGIJE NIYOMWÜNGERE BAZINDAVYI NIYüNGEKO NGENDAKUMÂNA

Marc (1983) Léopord (1985) Vital (1987) Gérard (1989) Ferdinand (1993).. .. .. ~------'------~

NTIRWÏYUBAKA Jean (±1956) NIYONKURU Pascal (±1958) NDAYISHÏMIYE Dénis (±1960) BIMPENDA Daniel(± 1962)NTEZIRIBÂ(±1964)

+ NTIBAKIJE (Umuràzikazi) + MUJ\JÊZERO Marie (Umuremerakazi) + BAHINDAVYI Béatrice +NIMENYÂ Joséphine +NZEYIMÂNA Judith

~ t (U+ujîjikazi) .(Umuhorokazi) ~ (Umuràzikazi)

• ~ ... + • t • • • •
BUKURLJ BUTÛYI NDAYÎZÊYE BARIKWINSHI NDÎTÏJE BARÎGENZA KANÊZÂ MÂNARIYO TUYIZERE RUKÛNDO NIYONKURU

Désiré Amon Philipe Michel Jean Jacques Juvénal Dismas Fidèle Zebedée

( 1986) (1986) (1992) (1988) (1990) (1990).
M.N: Utudomé (a), (b), (c), (d), (e) dusigura k6 umuryango ubandâniriza ku rupapuro rukurikira hariko (a'), (b'), (c'), (d'), (e')

~ ,.,
ABASHUBI ATART ISHAMI

NTAHTNDW/\ (1826)

l
KAGOMA ( 1856)

l
NTA.BÀNGANA (1886)

+KIGEME (Umublmbakazi)

~

BINDÏRIYE Lazare (1916) BAYA.GANAKÀNDI NGA.NDANZi (1920)

(1918) ntiyûbatse +SINÏRÉMERA Jeanne (Umunyakan'1makazi)

~.,-----------.-----+
BTZIMÂNA Gaspard (1950) NDÎTÏJE Gérard (1952) HABlMÂNA (1956)..

BUCUMI Jérôme (1955)NITERÉKA Frédéric (1948)

+ BARÎGENERA Anésie(Umub'imbakaz)

1
+NTlRÂNYIBAGlRA Josélyne (Umurazikazi) + HAKIZIMÂNA Scolastique(Umurazikazi)

(Umushïngokazi) 1---------- --'--+--------
+ " t _ +

HAKIZIMANA Samson (1976) NDIZEYE Eric(1978) MUGISHA Joël(1980)

RWÎMO (1946)

+NDORlCÎMPA

NIyiTANGA Seth (1985) HABARUGlRA Enock ( 1991) IRÀNZI Christophe (1995)

+ NDAYIZIGIYE Sylvane (Umuhorokazi)

J 1

~--- l
BIZOZA Venas (2006) lRÂNKONDA (2009)

c. ABASHÛBI-BATÂNGANWA

RUDURËGA« 1861)

l

l

SÏllMWÉ ( 1891)

+ZIHABt\NDI larceline (Umuragane)

1 1----1
NTIBAGOMBA (1921)

+BAHINDÀVYI (Umushûhikazi)

~

NTÀMAVÛKIRO ( 1927)

l~ l

MAHIGIRO (1923)

+NÏCAYENZi( UmushûbikaZi)

~

l

+MUBÂNO (Umurishikazi)

~

~

NDABASHINZE (±1929)

+CiZANYÉ (Umushïngokazi)

~

l
BARÛMBANZE André (1952) NIGEZÂ (±1954) NYÀNDWI KABORA GACÛRO(±1960) MUNÊLËRO NINDAGiRA(±1960) MAGENGE IRt\MBONA BUKURÛ KABWÂ CÏZÂ (±1951)

+BONÂME (Umuriizikazi) ( 1956) Disma~ ( 1958) ( 1962) ( 1962) ( 1964) ( 1946) ( 1948)

NDAROZANIYE (UmushïngokaZi)

KAl'OBERA (1980) RURÏMB! (1982) MUHWÀNY A SOBwiTIMBO

+KAMPfMBÀRE Jacqueline NIKOZOBÂKWA ( 1987) ( 1989)

( 2011) (2007)

(Umushûbikazi)

~
(Umuhorokazi)

+
NDAI3ÂHAGAMYI:

(2009)

l31Z0ZA
•

NYON!
+

NDIMURWANKO

(2009)

...
Bt\MVUNA

(20 Il)

BANKURUNÂGA (± 1831)

l

+NDARlSHlKANYE (Umuhorokazi)

RUNYEGERI (1865)NYARENDA (1863)

RUSHEMEZA

~
~---------,--~~--~--~

RUGIRABAKAMBWE ( 1861)

+BAGÊNDA (Umuhorokazi)

NGIRIYABÀNDI ( 1893) BARÂMPAMA ( 1891) KABAGERAYO (1893) NTAHOMVüKIYE ( 1865)

+MUKEHA (Umushûbikazi)

~
+MUHITlRA (UmushTngokazi)

BAGUMAKO (± 1923)

NDIKüMÂNA (1923) NYABËNDA ( 1925) BARASHIRUKANYA ( 1927)

l
BlRANYURANA (1921)

1 l

BIRANVURANA (1921)

+MBÏNDIGIRI (Umuhoro)

l
1

NDIKIMINWE Fabien (1971) NVANDWI (1973) BUCUMI ( 1975) KABÛRA ( 1978)

+HABONIMÂNA Jeanine (Umushingokazi) +HAKIZIMÂNA +NIVONIZÎGIVE +HABONIMÂNA Concessal (Umurâzikazi) (Umushûbikazi) (Umuhânzakazi)

NZOVIHAVA

" Phénias ( 2001)

J
BIKORIMÂNA

Phirmon (2005)

l
HAGABIMÂNA

Costàve ( 2007)

l l l l
ITANGISHÂKA TOVI NKWIRIKIVE NDAVIKËNGURUKIVE NIZIGIVIMÂNA NISHIMWÉ NÏYURUKÛNDO NIVONVISHU

( 2003) ( 2005) ( 2008) (2010) (2006) (2008) (2010) (2012)

NOIHOKUBWÀVO NITANGÂ YAMUREMVE KËZÂKÎMANA KANVAMUNÊZA

(2003.) (2005) (2008) (2009) (2011)

SHÀTI (1916)

KARiBUKlRÉ (1946)

+MUHANUKA Rose (UmubImbakazi)
....

RURIMBI (1948)

+KABÜRA(Umuhorokazi)

DIHOKUBWÀYO Adrien (1976) NzIsABlRA (1980) BUREGEYA (1978) GACURO

+NTÉTURUYE Dorine (Umujîjikazi) +SËNGIYÙMVA Jeanine (1980)

(Umushûbikazi)

1
NINDAMUTSA (2010)

MVÜKfYE

(2006)

NININAHAZWE

(2008)

BASÉSA (~ 19(5)

NDABASHINZE Antoine (1932) MINÀNI Josians (1935)

+NIYIZANYÉ Capitoline (Umuremerakazi) +NIMENYÂ Grégonie(Umuremerakazi)

BURAZIKA (1930)

+Karênzo(Umuhorokazi)

l1--r--1
NITERÉKA (1960) KARORERO (1963)

+NZEYIMÂNA Dénise + NlRERÂ Séraphine

(Umuhorokazi) (Umusindikazi)

KlRAHÂGAZWE (1965) NDIMURWÂNKO Zacharie (1963)

+MUNÊZËRO Joys(Umuj~ikazi)

GAKIMA Félicien (1990) NZOYIHAy A (1993) BÎZINDÀVYI (1995) MUKËZIMÂNA (1997)

Philippe Nestor

MUR1AMA

MPONDA (MUKOGOTI)

~

l l l
RUSüMO (1889)

+KABüRA (Umushûbikazi)

NTABA (1893) KOROGO (1895)

lr

NDAYÊGAMIYE (1983)

l
NTEGAKÀJE (1951) BARAGAFISE (1953) ZIRÀMBONA Côme (1971)

+HAGERIMÂNA +GAKOBWA(Umuhorokazii +NIFASHA Odette (Umublmbakazi)

(Umurazikazi)

~ll

KIGwÏNYA (±1919) BUSIHA (±1921) NDIMUBÀNDI MINÀNI BUCUMI MUHÉMERI

NZEYIMÂNA (Umuhorokazi) +KAD ËNDE (Umushûbikazi) (1923) (1925) (1928) (1925)

1 -~
NlYUNGEKO (1951) HAKOSA (1954)

l

l
NGENDABÂNKA ~1949)

+NZIKORURîH0 (~muhânzakazi)

MÂNlRÀMBONA NKENGURUTSE NDAYISHÏMIYE NIBOGORA TUYISENGE NDAYISHÏMIYE Cyrille

(1979) (1983) (1985) (1981) (1983) (1986)

+NIBONA +NAHIMANA Marie +NIMENVAConsolate

l
(Umuranzikazi)

+
NDAYÏMIRIJE

( 1957)

HAGABIMÂNA Fronaïs

( 1955)

(Umubimbak zi)

( 1953)

.. ..
NSANZERUGEZE MISÂGO Salvator

(Umuhorokazi)

BIDÉGEYE (1891)

~
BASHÏNGWA ( 1921)

+NTlRAMBiwE (Umuhïnda)

~
+

NDIKUMWÀMI Paul

(1951)

+ NIYONSABA Dorethée

(Umurishikazi)

r î
NDUWABiKE Aaron HABARUGIRA Cyprien ITANGISHÂKA NÏVUBûNTU HATûNGIMÂNA

l

+NÏZIGIYIMÂNA(Umurishikazi)+ NAHÎMÂNA Aurélie(Umurâzikazi) +NIYONSABA Gloriose

NIZIGIYIMÂNA HAVYARIMÂNA BUTOV[

(1981 )

1
AKÎTÊKA.

Don Bertrand

(1983)

1
lRÀNEZEREJE

(2012)

(1985) ( 1987) (1983)

Eduard

( 1985)

Cyrille

(1987)

1
(2000)

(20 Il)

NDABÂTINYA (1891)

~
+ +

NYANDWJ Daniel (1921) GORAGOZA (1923) BARÀMPANZE Mose (1925)

+NJMENYÂ Anésie (Umurishikazi) +NTETURUYE (Umub'imbakazi) +NDABÎNIWE (Umuhïndakazi)

~---~--*---~----+----~----.

NTEZIRIBÂ NDABÂTINYA Stanislas NDA YÎBAHA Côme) BIKORIMINA

(1951) (1953) (1955) (1957)

+ NIMUBONÂ +NDAYIKONDA Léocadie +NDAYÎZÊYE Volive +NTAWUSIGUMWÂNSI

BUCUMI BIZOZA)

(1959) (1961)

+ NDIHOKUBWÀYO +MUNÊZËRO

Coreth (Umujîji)

(UmUr~gànekazi)
(Umushïngokazi) (Umub'imbakazi) (Umuhorokazi) (Umuràzikazi)

NDIKUMANGËNGE NSHfNYARWÛZUYE

Egide (1981)

IV. AMASANAMU Y'ÂBATANZE INKURÛ BAKURÛBAKURU

Ntibasbirâlclndi Micbel wo ku mutumba Nyamabuye,

agacimbiri Shêmbe (Umuboro)

BlRAKAZE Agricole, w6 KUMUTUMBA NYAMABUYE

agacïmbiri shêmbe (Umushûbi-Murasagisïga)

KANYÊNDONZ[ CA§SliEN w6 KU MU1fiJM~A NYAMlABUVE 9

~gadmhnr5 Ny~mmaibUllye ~UmMjij~}

BiNDARIYE LAZARE w6 KU MUTUMBA NYAMABUYE,

agacïmbiri shêmbe (Umushûbi)

BlRANYÛRANA w6 KU MUTUMBA NYAMABUYE, AGACîMBIRI

Nyamabuye (Umushûbi-Mutanganwa)



87

Umugômbe bavugutamwo imihozo bahorosha mü nguru


